
A.L. 184 tal-2011 

ATT DWAR L-AMBJENT U L-IPPJANAR TAL-IŻVILUPP 
(KAP. 504) 

Regolamenti ta’ l-2011 dwar l-Iskart

BIS-SAĦĦA tas-setgħat mogħtija bl-artikoli 61 u 62 tal-
Att dwar l-Ambjent u l-Ippjanar tal-Iżvilupp, il-Prim Ministru 
wara konsultazzjoni ma’ l-Awtorità ta’ Malta dwar l-Ambjent u 
l-Ippjanar, għamel dawn ir-regolamenti li ġejjin: - 

PARTI I

SUĠĠETT, KAMP TA’ APPLIKAZZJONI U TIFSIRIET 

1.  (1)  It-titolu ta’ dawn ir-regolamenti hu r-Regolamenti 
ta’ l-2011 dwar l-Iskart. 

(2)  Dawn ir-regolamenti għandhom jidħlu fis-seħħ 
fid-data li l-Ministru responsabbli għall-ambjent jista’ b’avviż fil-
Gazzetta jistabbilixxi u dati differenti jistgħu jiġu hekk stabbiliti 
għal dispożizzjonijiet differenti u għanijiet differenti ta’ dawn ir-
regolamenti. 

2 .   (1 )   Dawn i r- r ego lament i  i ġ ibu  fis - seħħ  id -
dispożizzjonijiet tad-Direttiva 2008/98/KE tal-Parlament Ewropew 
u tal-Kunsill tad-19 ta’ Novembru 2008 dwar l-Iskart u li tħassar 
id-Direttivi 75/439/KEE, 91/689/KEE u 2006/12/KE. 

(2)  L-għan tad-Direttiva huwa, biex tistabilixxi miżuri 
għall-protezzjoni ta’ l-ambjent u s-saħħa tal-bniedem permezz tal-
prevenzjoni jew it-tnaqqis ta’ l-impatti negattivi tal-ġenerazzjoni 
u l-immaniġġar ta’ l-iskart, u permezz tat-tnaqqis ta’ l-impatti 
ġenerali ta’ l-użu ta’ riżorsi u t-titjib ta’ l-effiċjenza ta’ użu bħal 
dan. 

Titolu u bidu fis-seħħ.

Skop.

3.  (1)  Dawn li ġejjin għandhom ikunu esklużi mill-kamp 
ta’ applikazzjoni ta’ din id-Direttiva: 

(a)  rimi ta’ gassijiet mitfugħa fl-atmosfera; 

(b)  art (in situ) inkluża ħamrija kontaminata mhux 
skavata u bini  konness ma’ l-art b’mod permanenti ma’ l-art; 

(ċ)  ħamrija mhux kontaminata u materjal ieħor 
li jirriżulta b’mod naturali skavat waqt attivitajiet ta’ 
kostruzzjoni fejn huwa ċert li l-materjal ser jintuża għal 
finijiet ta’ kostruzzjoni fl-istat naturali tiegħu fuq is-sit li 
minnu kien skavat; 

(d)  skart radjuattiv; 

(e)  splussivi li m’għadhomx attivi; 

(f)  demel, jekk mhux kopert mis-subregolament 
2(b) ta’ dan ir-regolament, tiben jew materjal naturali ieħor 
agrikolu jew tal-foresterija li mhux perikoluż użat fil-
produzzjoni agrikola, fil-foresterija jew għall-produzzjoni ta’ 
enerġija mill-bijomassa permezz ta’ proċessi jew metodi li ma 
jagħmlux ħsara lill-ambjent jew li ma jipperikolawx is-saħħa 
tal-bniedem. 

(2)  Dawn li ġejjin għandhom jiġu esklużi mill-kamp 
ta’ applikazzjoni ta’ dawn ir-regolamenti sal-punt li huma koperti 
minn leġiżlazzjoni nazzjonali oħra: 

(a)  ilmijiet mormija;
 
(b)  prodotti sekondarji mill-annimali inkluż prodotti 

proċessati koperti mir-Regolament (KE) Nru 1774/2002, ħlief 
dawk li huma destinati għall-inċinerazzjoni, għar-radam jew 
għall-użu f’impjant ta’ bijogass jew ta’ kompostaġġ;

(c)  karkassi ta’ annimali li mietu mhux għax inqatlu, 
inklużi annimali maqtula għall-qerda ta’ l-mard epiżootiku, u 
li jintremew skond ir-Regolament (KE) Nru 1774/2002; 

(d)  skart li jirriżulta mit-tiftix, estrazzjoni, trattament 
u ħażna ta’ riżorsi minerali u xogħol tal-barrieri kopert mir-
Regolamenti tal-2009 dwar il-Ġestjoni ta’ Skart (Ġestjoni ta’ 
Skart mill-Industriji ta’ Estrazzjoni u Rdim).

Esklużjonijiet

A.L. 22 tal-2009.

(3)   Mingħajr  preġudizzju  għal l -obbl ig i  taħt 
leġiżlazzjoni Komunitarja jew nazzjonali rilevanti oħra, is-
sedimenti li jergħu jitpoġġew taħt wiċċ l-ilma bil-għan li jiġu 
maniġġati l-ilmijiet u l-passaġġi ta’ l-ilma jew li jevitaw l-għargħar 
jew inaqqsu l-effetti ta’ l-għargħar jew tan-nixfiet jew riklamazzjoni 
ta’ l-art għandhom jiġu esklużi mill-kamp ta’ applikazzjoni  ta’ 
dawn ir-regolamenti jekk jiġi pruvat li s-sedimenti mhumiex 
perikolużi. 

(4)  Jistgħu jiġu stabbiliti permezz ta’ regoli speċifiċi 
għal sitwazzjonijiet   partikolari, jew li jissupplimentaw dawk ta’ 
dawn ir-regolamenti, dwar l-immaniġġar ta’ kategoriji partikolari 
ta’ skart. 

4.  F’dawn ir-regolamenti, sakemm ir-rabta tal-kliem ma 
tkunx teħtieġ xort’ oħra: 

“l-aħjar teknika disponibbli” tfisser l-aħjar teknika 
disponibbli kif hemm fit-tifsira tar-regolament 2 tar-
Regolamenti ta’ l-2002 għall-Prevenzjoni u l-Kontroll 
Integrati tat-Tniġġis; 

“applikant” tfisser kull persuna li tapplika għal permess 
ambjentali skond kif ikun il-każ taħt dawn ir-regolamenti; 

“l-Att” tfisser l-Att dwar l-Ambjent u l-Ippjanar tal-
Iżvilupp;

“avviż ta’ infurzar” tfisser id-dokument ta’ notifika 
li għandha tiġi preżentata lid-detentur ta’ permess li huwa 
meqjus mill-Awtorità Kompetenti li jkun, jew li x’aktarx ikun, 
bi ksur ta’ kundizzjonijiet tal-permess tiegħu jew ta’ dawn ir-
regolamenti b’mod ġenerali;

“avviż ta’ rimedju” tfisser id-dokument ta’ avviż 
ippreżentata lid- detentur tal-permess meta l-Awtorità 
Kompetenti tqis li l-kondizzjonijiet tal-permess tiegħu 
m’għadhomx adegwati, jew li l-produzzjoni tal-iskart tiegħu 
skond il-permess jew attività ta’ ġestjoni ta’ skart tkun ta’ 
riskju mhux previst għas-saħħa tal-bniedem jew għall-
ambjent;

“l-Awtorità Kompetenti” għandu jkollha l-istess tifsira 
ta’ “l-awtorita`” kif mfisser fl-artikolu 2 tal-Att; 

Tifsiriet.

AL 234 ta’ l-2002.

Kap. 504.

“bijo-skart” tfisser skart bijodegradabbli tal-ġnien 
u l-ġonna, skart ta’ l-ikel u tal-kċina mid-djar, ristoranti, 
fornituri ta’ l-ikel u postijiet tal-bejgħ u skart komparabbli 
minn impjanti ta’ l-ipproċessar ta’ l-ikel; 

“detentur ta’ l-iskart” tfisser il-produttur ta’ l-iskart jew 
il-persuna fiżika  jew ġuridika li tkun fil-pussess ta’ l-iskart;

“detentur ta’ permess” tfisser persuna li tkun talbet u 
kisbet permess mill-Awtorità Kompetenti;

“ftehim” tfisser ftehim formali milħuq bejn l-Awtorità 
Kompetenti u l-operaturi ekonomiċi konċernati, li għandu 
jkun miftuħ għall-imsieħba kollha li jixtiequ jissodisfaw il-
kondizzjonijiet tal-ftehim bil-għan li jaħdmu biex jilħqu 
l-għanijiet ta’ dawn ir-regolamenti; 

“ġbir” tfisser il-ġbir ta’ l-iskart, inkluż l-għażla 
preliminari u l-ħżin preliminari ta’ l-iskart għall-finijiet tat-
trasport lejn impjant tat-trattament ta’ l-iskart;

“ġbir imħallat” tfisser il-ġbir ta’ flussi ta’ skart destinati 
għar-riċiklaġġ flimkien ma’ xulxin iżda separatament minn 
skart ieħor;

“ġbir separat” tfisser il-ġbir fejn il-fluss ta’ skart jinżamm 
separat skond it-tip u l-karatteristika sabiex ikun faċilitat 
trattament speċifiku;

“irkupru” tfisser kull operazzjoni li r-riżultat prinċipali 
tagħha jkun skart li jservi skop utli permezz tas-sostituzzjoni 
ta’ materjali oħra li inkella kienu jintużaw biex jissodisfaw 
funzjoni partikolari, jew skart li qed jiġi preparat b’mod li 
jissodisfa dik il-funzjoni, fl-impjant jew fl-ekonomija usa’. 
Skeda 2 tistipula lista mhux eżawrjenti ta’ operazzjonijiet ta’ 
rkupru; 

“Il-Komunità” tfisser il-Komunità Ewropea; 

“kunsinnatarju” tfisser kull persuna naturali jew legali li 
tirċievi konsenja ta’ skart għal irkupru jew rimi; 

“kunsinnatarju” tfisser kull persuna naturali jew legali li 
jibda it-trasport, barra minn vjeġġ, ta’ skart, billi jirrikjedi li 
l-iskart jitneħħa mill-post li fih dan qed jinżamm;

“maniġġar ta’ l-iskart” tfisser il-ġbir, it-trasport, 
l-irkupru u r-rimi ta’ skart, inklużi s-superviżjoni ta’ 
dawk l-operazzjonijiet u l-kura ta’ wara tas-siti tar-rimi, 
u inklużi l-azzjonijiet li jittieħdu bħala negozjant jew 
sensar;

“il-Ministru” tfisser il-Ministru responsabbli għall-
ambjent;

“negozjant” tfisser kull intrapriża li taġixxi fir-
rwol ta’ prinċipal biex tixtri jew sussegwentement tbigħ 
l-iskart, inklużi dawk in-negozjanti li ma jieħdux pussess 
fiżiku ta’ l-iskart;

“nota ta’ konsenja” tfisser nota l i  għandha 
takkumpanja l-kunsinna ta’ skart perikoluż jew ta’ skart 
mhux perikoluż, fil-forma stabbilita fi Skeda 9; 

“obbligi ta’ kura ta’ wara” tfisser id-dazji li 
l-Awtorità Kompetenti tista’ teħtieġ operatur ta’ l-iskart li 
jwettaq skond ir-regolament 22 ta’ dawn ir-regolamenti; 

“permess” tfisser kull permess maħruġ mill-
Awtorità Kompetenti taħt ir-regolament 19 ta’ dawn ir-
regolamenti;

“permess ta’ konsenja” tfisser permess li għandu 
jkun miksub mill-Awtorità Kompetenti qabel kunsinna 
ta’ skart perikoluż jew mhux perikolużi; 

“preparazzjoni għal użu mill-ġdid” tfisser il-verifika, 
it-tindif jew it-tiswija ta’ operazzjonijiet ta’ rkupru li 
biha prodotti jew komponenti ta’ prodotti li saru skart 
jiġu preparati sabiex jintużaw mill-ġdid mingħajr ebda 
proċessar bil-quddiem ieħor;

“prevenzjoni” tfisser miżuri meħuda qabel sustanza, 
materjal jew prodott ikunu saru skart, li jnaqqsu: 

(a)  il-kwantità ta’ l-iskart, inkluż permezz ta’ 
l-użu mill-ġdid ta’ prodotti jew l-estensjoni tat-tul 
ta’ ħajja tal-prodotti;

(b)  l-impatti negattivi ta’ l-iskart ġenerat fuq 

l-ambjent u s-saħħa tal-bniedem; jew

(c)  il-kontenut ta’ sustanzi ta’ ħsara f’materjali u 
prodotti; 

“produttur tal-iskart” tfisser kull min bl-attivitajiet tiegħu 
jipproduċi skart (il-produttur oriġinali ta’ l-iskart) jew kull 
min jagħmel pre-proċessar, taħlit jew operazzjonijiet oħra 
li jirriżultaw f’bidla fin-natura jew il-kompożizzjoni ta’ dan 
l-iskart;

“riċiklaġġ” tfisser kull operazzjoni ta’ rkupru li biha 
l-materjali ta’ l-iskart jiġu proċessati mill-ġdid fi prodotti, 
materjali jew sustanzi għall-użu oriġinali jew għal skopijiet 
oħra. Dan jinkludi il-proċessar mill-ġdid f’materjal organiku, 
imma mhux għall-irkupru ta’ enerġija u l-ipproċessar mill-
ġdid f’materjali li għandhom jintużaw bħala fjuwils jew għal 
operazzjonijiet ta’ radam; 

“riġenerazzjoni ta’ żjut għar-rimi” tfisser kull operazzjoni 
ta’ riċiklaġġ li biha jistgħu jiġu prodotti żjut bażiċi bir-
raffinar ta’ żjut għar-rimi, partikolarment bit-tneħħija tal-
kontaminanti, il-prodotti ta’ ossidazzjoni u l-additivi li jinsabu 
f’dawn iż-żjut; 

“rimi” tfisser kull operazzjoni li mhijiex irkupru anki 
meta l-operazzjoni għandha bħala konsegwenza sekondarja 
r-reklamazzjoni ta’ sustanzi jew enerġija. Skeda 1 tistabbilixxi 
lista mhux eżawrjenti ta’ operazzjonijiet ta’ rimi; 

“sensar” tfisser kull intrapriża li tirranġa l-irkupru jew 
ir-rimi ta’ skart f’isem oħrajn, inkluż dawk is-sensara li ma 
jieħdux pussess fiżiku ta’ l-iskart;

“skart” tfisser kull sustanza jew oġġett li d-detentur 
jarmi jew bi ħsiebu jew huwa meħtieġ li jarmi;

“Skart domestiku” ifisser skart minn: 

(a)  proprjetà domestika, jiġifieri, ta’ bini jew parti fil-
magħluq ta’ bini li huwa użat kompletament għall-finijiet ta’ 
akkomodazzjoni ta’ għixien;

(b)  dar residenzjali;

(c)  fond li jifforma parti ta’ università jew skola 
jew stabbiliment edukattiv ieħor;

(d)  fond li jifforma parti ta’ sptar jew nursing 
home;

“Skart industrijali” ifisser skart minn xi wieħed mill-bini 
li ġejjin:
 

(a) kull post tax-xogħol kif imfisser f’artikolu 2(1) 
ta’ l-Att dwar l-Awtorita` għas-Saħħa u s-Sigurta` fuq il-
Post tax-Xogħol; 

(b )  ku l l  fond  uża t  għa l l -fin i j i e t  t a ’ ,  j ew 
b’konnessjoni mal-forniment lill-pubbliku ta’ servizzi 
ta’ trasport bl-art, ilma jew arja;

 
( c )  ku l l  fond  uża t  għa l l -fin i j i e t  t a ’ ,  j ew 

b’konnessjoni mal-provvista ta’ gass, ilma jew elettriku 
jew il-provvista ta’ servizzi ta’ drenaġġ lill-pubbliku, 
jew 

(d)  ku l l  fond  uża t  għa l l -fin i j i e t  t a ’ ,  j ew 
b ’ k o n n e s s j o n i  m a l - g ħ o t i  l i l l - p u b b l i k u  t a ’ 
telekomunikazzjonijiet jew servizzi postali;

“skart kummerċjali” tfisser skart minn stabbilimenti 
użat kollu jew prinċipalment għall-finijiet ta’ kummerċ 
jew negozju jew bl-għanijiet ta’ l-isport, rikreazzjoni jew 
divertiment, minbarra: 
 

(a) skart tad-dar; 

(b) skart industrijali; 

( c )  ska r t  t a ’ e s t r azz jon i  k i f  defin i t i  fis -
subregolament (1) tar-regolament 3 tar-Regolamenti 
dwar Maniġġar ta’ Skart (Maniġġar ta’ Skart mill-
Industriji ta’ Estrazzjoni u Rdim);

(d) skart ta’ kull deskrizzjoni oħra meqjusa bħala 
mhux kummerċjali mill-Awtorità Kompetenti;

     “skart perikoluż” tfisser skart li jkollu waħda jew aktar 
mill-karatteristiċi perikolużi elenkati fi Skeda 3;

Kap. 424.

A.L. 22 tal-2009.

“skart solidu muniċipali” ifisser skart minn djar, kif 
ukoll skart kummerċjali, industrijali u istituzzjonali ieħor li, 
minħabba n-natura jew l-għamla tiegħu, jkun simili għal skart 
mid-djar;

“trasportatur” tfisser kull persuna li tiġbor u twettaq it-
trasport, minbarra vjeġġi ta’ skart;

“trattament” tfisser operazzjonijiet ta’ rkupru jew rimi, 
inkluż il-preparazzjoni qabel l-irkupru jew ir-rimi;

“użu mill-ġdid” tfisser kull operazzjoni li biha l-prodotti 
jew il-komponenti li mhumiex skart jerġgħu jintużaw għall-
istess skop li għalih kienu maħsubin; 

“vjeġġ” huwa kif hemm fit-tifsira tal-Artikolu 2 (34) tar-
Regolament (KE) Nru 1013/2006 tal-Parlament Ewropew u 
tal-Kunsill tal-14 ta’ Ġunju 2006 dwar vjeġġi ta’ skart; 

“żjut għar-rimi” tfisser kull lubrikazzjoni minerali 
jew sintetika jew żjut industrijali li m’għadhomx tajbin 
għall-użu li għalih kienu maħsuba oriġinarjament, bħal żjut 
użati tal-magna tal-kombustjoni u żjut tal-gearbox, żjut ta’ 
lubrikazzjoni, żjut għat-turbini u żjut idrawliċi.

5.  (1)  Sustanza jew oġġett, li jirriżultaw minn proċess 
ta’ produzzjoni, li l-għan primarju mhuwiex il-produzzjoni ta’ 
dak l-oġġett, jista’ jitqies li  mhuwiex skart kif imsemmi bir-
regolament 4 iżda bħala prodott sekondarju biss jekk jiġu sodisfatti 
il-kondizzjonijiet li ġejjin:

 
(a)  użu ulterjuri tas-sustanza jew l-oġġett ikun ċert;
 
(b)  is-sustanza jew l-oġġett jistgħu jiġu wżati 

direttament mingħajr xi proċessar ulterjuri ħlief prattika 
industrijali normali;

 
(ċ)  is-sustanza jew l-oġġett huma prodotti bħala parti 

integrali ta’ proċess ta’ produzzjoni; u 

(d)  l-użu ulterjuri jkun skond il-liġi, jiġifieri s-sustanza 
jew l-oġġett  jissodisfaw ir-rekwiżiti rilevanti kollha tal-
prodott, dawk ambjentali u ta’ produzzjoni tas-saħħa għall-
użu speċifiku u mhuwiex ser jirriżulta f’impatti ġenerali li 
jikkawżaw ħsara lill-ambjent jew is-saħħa tal-bniedem. 

Prodotti sekondarji.

6. (1) L-iskart għandu jibqa’ jkun skart skond it-tifsira tar-
regolament 4 meta dan ikun għadda minn operazzjoni ta’ rkupru, 
inkluż riċiklaġġ, u jkun jikkonforma ma’ l-kundizzjonijiet li ġejjin:

 
(a) is-sustanza jew l-oġġett ikun użat komunement għal 

skopijiet speċifiċi; 

(b) ikun jeżisti suq jew tkun teżisti domanda għal dik is-
sustanza jew oġġett; 

(ċ) is-sustanza jew l-oġġett jissodisfa r-rekwiżiti 
tekniċi għall-iskopijiet speċifiċi u jissodisfa l-leġiżlazzjoni u 
l-istandards eżistenti  applikabbli għall-prodotti; 

(d) l-użu tas-sustanza jew l-oġġett ma jwasslux għal 
impatti ġenerali li jagħmlu ħsara lill-ambjent jew lis-saħħa 
tal-bniedem; u 

(e)  is-sustanza jew l-oġġett  għandhom ikunu 
akkumpanjati minn dikjarazzjoni kif stabbilit fi Skeda 10. 

(2)  Meta l-kriterji ta’ tmiem ta’ l-iskart ma jkunux ġew 
stabbiliti fil-livell Komunitarju, l-Awtorità Kompetenti għandha 
tiddeċiedi jekk ċertu skart  għandux ikompli jitqies bħala skart jew 
le, skond ma jkun il-każ,  u tista’ wkoll tiżviluppa kriterji speċifiċi 
għall-ċerti flussi ta’ skart. Il-kriterji żviluppati mill-Awtorità 
Kompetenti għandhom jinkludu valuri ta’ limitu għal sustanzi li 
jniġġsu fejn meħtieġ u għandha tieħu kont ta’ kull effett possibli ta’ 
riskji ambjentali ħżiena tas-sustanza jew l-oġġett.

 
(3)  Fil-każijiet meta, leġiżlazzjoni u standards 

applikabbli għal prodotti ma jeżistux għall-iskart irkuprat, id-
detentur għandu jagħmel dikjarazzjoni li l-leġiżlazzjoni u 
l-istandards applikabbli għal prodotti ma jeżistux għal dik is-
sustanza jew oġġett.

 
(4)  Fil-każijiet meta, is-sustanza jew l-oġġett 

għandhom jiġu aktar trattati biex jitneħħew materjali barranin 
qabel ma jintużaw bħala materja prima fi proċess industrijali, dik 
is-sustanza jew oġġett m’għandhomx jieqfu milli jkunu skart fis-
sens tar-regolament 4. 

(5)  Skart li ma jibqax skart skond is-subregolament (1) 
ta’ dan ir-regolament, għandu wkoll jieqaf milli jkun skart għall-
iskop tal-miri ta’ rkupru u r-riċiklaġġ stabbiliti fil-Regolamenti 

Tmiem ta’  l-istatus 
ta’ skart.

A.L. 277 tal-2006. 

A.L. 63 tal-2007.

ta’ l-2006 dwar l-Ippakkjar u l-Iskart ta’ l-Ippakkjar fil-Maniġġar 
ta’ l-Iskart, Regolamenti ta’ l-2007 dwar l-Immaniġġar ta’ 
l-Iskart (Apparat Elettriku u Elettroniku), Regolamenti ta’ l-2004 
dwar l-Immaniġġar ta’ Skart (Vetturi fi Tmiem Żmienhom) u 
Regolamenti ta’ l-2010 dwar Maniġġar ta’ Skart (Batteriji u 
Akkumulaturi) u leġiżlazzjoni Komunitarja rilevanti oħra meta 
l-irkupru jew rekwiżiti ta’ riċiklaġġ ta’ din il-leġiżlazzjoni huma 
sodisfati.

 
7.  (1)  Deċiżjoni tal-Kummissjoni 2000/532/KE li 

tistabbilixxi lista ta’ skart għandhom japplikaw. Il-lista ta’ skart 
għandha tkun vinkolanti fir-rigward tad-determinazzjoni ta’ l-iskart 
li għandu jkun ikkunsidrat bħala skart perikoluż. L-inklużjoni ta’ 
sustanza jew oġġett fil-lista m’ għandhiex tfisser li huma skart fiċ-
ċirkostanzi kollha. Sustanza jew oġġett għandu jkun ikkunsidrat 
skart biss meta t-tifsira fir-regolament 4 hija sodisfatta.

 
(2)  L-Awtorità Kompetenti tista’ tqis skart bħala 

skart perikoluż fejn, anki jekk ma jidhirx bħal dik fid-Deċiżjoni 
tal-Kummissjoni 2000/532/KE, ikollu waħda jew aktar mill-
proprjetajiet elenkati fi Skeda 3.

 
(3)  Meta l-Awtorità Kompetenti jkollha provi li juru 

li xi skart speċifiku elenkat fid-Deċiżjoni 2000/532/KE bħala skart 
perikoluż ma jurix waħda mill-proprjetajiet elenkati fi Skeda 3, 
jista’ jqis dak l-iskart bħala mhux skart perikoluż.

 
(4)  Il-klassifikazzjoni mill-ġdid ta’ skart perikoluż 

bħala skart perikoluż ma jistgħux jintlaħqu permezz ta’ dilwizzjoni 
jew taħlit ta’ l-iskart bil-għan li jitnaqqsu l-konċentrazzjonijiet 
inizjali ta’ sustanzi perikolużi għall-livell taħt il-limiti li 
jiddefinixxu skart bħala perikoluż stipulati fid-Deċiżjoni tal-
Kummissjoni 2000/532/KE.

 
(5)  L-Awtorità Kompetenti tista’ tqis skart bħala skart 

mhux perikoluż skond id-Deċiżjoni 2000/532/KE msemmija fis-
subregolament (1) ta’ dan ir-regolament. 

PARTI II
REKWIŻITI ĠENERALI

8.  (1)   Meta tiġi applikata r-responsabbilta` estiża tal-
produttur, l-Awtorità Kompetenti għandha tieħu kont tal-fattibbiltà 
teknika u vijabbiltà ekonomika u l-impatti fuq l-ambjent, fuq is-
saħħa tal-bniedem u soċjali in ġenerali, filwaqt li jirrispettaw il-

A.L. 99 tal-2004.  

A.L. 55 tal-2010. 

Lista ta’ l-iskart.

Responsabbiltà estiża 
tal-produtturi.



B  2351VERŻJONI ELETTRONIKA

ħtieġa li jiżguraw il-funzjonament kif suppost tas-suq intern. 
L-Awtorità Kompetenti tista’ tintroduċi miżuri leġiżlattivi għall-
prodotti speċifiċi, bħal żjut u tajers, skond Skeda 7. 

Fil-każ ta’ l-introduzzjoni ta’ miżuri bħal dawn, 
produtturi ta’ l-iskart jistgħu jiġu eżentati parzjalment jew 
totalment mill-finanzjament tal-ispejjeż ta’ ġestjoni tal-iskart skond 
is-subregolament (7) tar-regolament 12, jekk jiġi deċiż li l-ispejjeż 
ta’ ġestjoni tal-iskart għandha tinġarr parzjalment jew b’mod sħiħ 
mill-produttur tal-prodott li minnu ġie l-iskart u li d-distributuri ta’ 
dawk il-prodotti jistgħu jaqsmu dawn l-ispejjeż.

 
(2)   Ir-responsabbiltà estiża tal-produttur għandha 

tkun applikata mingħajr preġudizzju għar-responsabilità għall-
immaniġġar ta’ l-iskart kif previst  fis-subregolament (1) tar-
regolament 12 u mingħajr preġudizzju għal leġiżlazzjoni tal-
Komunità jew dik Maltija eżistenti dwar flussi  ta’ skart u prodotti 
speċifiċi. 

9.  (1)  L-istabbiliment jew intrapriża li tiġbor, tittrasporta 
jew tirċievi skart li ġie miġbur separatament m’għandhomx iħalltu 
l-iskart ma’ skart ieħor jew materjal ieħor bi proprjetajiet differenti.

 
(2)  Il-projbizzjoni fis-subregolament (1) ta’ dan ir-

regolament japplika biss fejn iż-żamma tal-iskart separat jiffaċilita` 
jew itejjeb l-irkupru. 

10.  (1)  Bla ħsara għar-regolament 9, il-kunsilli lokali 
għandhom jistabbilixxu ġbir separat (li jinkludi ġbir imħallat) sal-
31 ta’ Diċembru, 2013 għal mill-inqas dan li ġej: 

(a)  karta, 

(b)  metall, 

(ċ)  plastik u 

(d)  ħġieġ, 

sabiex jippromwovu riċiklaġġ ta’ kwalità għolja.
 
(2)  Kull trasportatur reġistrat skond ir-Regolamenti ta’ 

l-2007 dwar ir-Reġistrazzjoni ta’ Attivitajiet fil-Maniġġar ta’ Skart, 
biex iġorr l-iskart kif imfisser fir-regolament 4 u jiġbor l-iskart tal-

Projbizzjoni ta’ taħlit 
ta’ skart miġbur 
separatament.

Ġbir separat.

A.L. 106 tal-2007.

karti, metall, plastik jew ħġieġ, separatament, għandhom iżommu 
kull frazzjonijiet miġbura separati. 

(3)  Id-dmirijiet f’dan ir-regolament japplikaw biss fejn 
dawn ikunu:

 
(a)  teknikament, ambjentalment u ekonomikament 

prattikabbli; u 

(b)  xierqa biex jintlaħqu l-istandards ta’ kwalità 
meħtieġa għar-riċiklaġġ. 

11.  L-Awtorità Kompetenti għandha tiżgura li, meta 
l-irkupru skond Parti 2 ta’ Skeda 4 ma jsirx, ir-rimi ta’ skart jgħaddi 
minn operazzjonijiet sikuri li jissodisfaw id-dispożizzjonijiet 
stabbiliti fil-Parti 1 ta’ Skeda 4 dwar il-protezzjoni tas-saħħa umana 
u l-ambjent. 

PARTI III
MANNIĠĠAR TA’ L-ISKART

12.  (1)  Għandu jkun id-dmir ta’ kull produttur oriġinali 
ta’ l-iskart jew detentur ieħor li jwettaq it-trattament ta’ l-iskart 
huwa stess jew jara’ li t-trattament tiegħu jsir minn negozjant jew 
stabbiliment jew intrapriża li twettaq operazzjonijiet ta’ trattament 
ta’ l-iskart jew jiġi organizzat minn entita’  tal-ġbir ta’ l-iskart privat 
jew pubbliku maħsuba sabiex jassiguraw li l-iskart jiġi maniġġat, 
skond il-Parti 1 ta’ Skeda 4 u l-kundizzjonijiet mehmuża ma’ kull 
permess. 

(2)  Għandu jkun id-dmir ta’ kull produttur ta’ skart 
oriġinali jew detentur ta’ skart ieħor li:

 
(a) jipprevjenu kull ksur ta’ dawn ir-regolamenti; 

(b) jipprevjenu kull ħruġ ta’ dak l-iskart mill-kontroll 
tiegħu jew dak ta’ xi persuna oħra; u 

(ċ) jiżguraw li dak l-iskart ikun amministrat minn 
persuna li tkun fil-pussess ta’ permess.
 

(3)  Is-subregolamenti (1) u (2) ta’ dan ir-regolament 
m’għandhomx japplikaw għal okkupant ta’ dar ma’ dak l-iskart 
domestiku prodott fuq il-proprjetà.

 

Rimi.

Dmir ta’ kura.

(4)  Għandu jkun id-dmir ta’ l-okkupant ta’ dar 
li jieħu l-miżuri kollha bħal dawn disponibbli lilu kif huma 
raġonevoli fiċ-ċirkostanzi sabiex jiżgura li kull trasferiment 
minnu ta’ skart domestiku prodott fuq il-proprjetà isir biss lill-
persuna awtorizzata jew lill-persuna għal skopijiet ta’ trasport 
awtorizzati.

 
(5)  Ebda persuna m’għandha tiddepożita xi skart 

ħlief f’xi faċilità għal ġestjoni ta’ skart li huwa awtorizzat li 
jirċievi l-iskart b’permess.

 
(6)  Meta l-iskart jiġi trasferit mill-produttur oriġinali 

jew id-detentur għal waħda mill-persuni naturali jew legali 
msemmija fis-subregolament (1) ta’ dan ir-regolament għal 
trattament preliminari, ir-responsabbiltà għat-twettiq ta’ rkupru 
komplut jew operazzjoni ta’ rimi m’għandhomx jiġu mormija 
bħala regola ġenerali. Mingħajr preġudizzju għar-Regolament 
(KE) Nru 1013/2006, l-Awtorità Kompetenti tista’ tispeċifika 
l-kondizzjonijiet ta’ responsabbiltà u tiddeċiedi f’dawk il-każijiet 
fejn il-produttur oriġinali għandu jżomm ir-responsabbiltà 
għall-katina kollha tat-trattament jew f’dawk il-każijiet fejn ir-
responsabbiltà tal-produttur u d-detentur tista’ tiġi kondiviża jew 
delegata fost l-atturi tal-katina ta’ trattament.

 
(7)  L-ispejjeż ta’ ġestjoni ta’ skart għandhom 

jitħallsu mill-produttur oriġinali tal-iskart jew mid-detenturi 
attwali jew ta’ qabel, jiddependi fuq min għandu l-obbligu ta’ 
kura għall-iskart skond kull dispożizzjoni ta’ dan ir-regolament.

 
(8)  Stabbilimenti jew intrapriżi li jiġbru jew 

jittrasportaw l-iskart fuq bażi professjonali għandu jwassal 
l-iskart miġbur u trasportat għal stallazzjonijiet xierqa ta’ 
trattament skond il-Parti 1 ta’ Skeda 4. 

13.  B’deroga mir-Regolament (KE) Nru 1013/2006 tal-
Parlament Ewropew u tal-Kunsill tal-14 ta’ Ġunju 2006 dwar 
vjeġġi ta’ skart, vjeġġi ta’ skart li jkunu deħlin destinati għall-
inċineraturi li huma klassifikati bħala rkupru għandhom jiġu 
projbiti, fejn ġie stabbilit li vjeġġi jirriżulta li l-iskart nazzjonali 
jkollu jintrema jew li l-iskart ikun irid jiġi trattat b’mod li 
mhuwiex koerenti mal-pjanijiet ta’ l-imaniġġar ta’ l-iskart 
nazzjonali ta’ Malta. 

14.  (1)  L-Awtorità Kompetenti għandha tieħu l-azzjoni 
meħtieġa biex tiżgura li l-produzzjoni, il-ġbir u t-trasportazzjoni 

Limitazzjoni dwar vjeġġi 
ta’ skart li jkun dieħel.

Kontroll ta’ skart 
perikoluż u skart ieħor.

ta’ skart perikoluż, kif ukoll il-ħżin u t-trattament, jitwettqu 
f’kondizzjonijiet li jipprovdu protezzjoni għall-ambjent u s-saħħa 
tal-bniedem sabiex jiġu sodisfatti d-dispożizzjonijiet stabbiliti fil-
paragrafu 3 ta’ Skeda 4. 

(2)  Id-detenturi ta’ skart perikoluż għandhom jiżguraw 
li, fil-kors ta’ ġbir, trasport, u ħżin temporanju, l-iskart perikoluż 
bħal dan ikun ippakkjat u tikkettjat skond standards nazzjonali u 
internazzjonali jew kif ordnat mill-Awtorità Kompetenti.

 
(3)  Kull persuna li biħsiebha tittrasferixxi skart 

perikoluż jew kull skart mhux perikoluż kif ordnat mill-Awtorità 
Kompetenti, fit-territorju jew ilmijiet Maltin għandha tinforma lill-
Awtorità Kompetenti tat-trasferiment maħsub u mill-inqas ħmistax-
il jum tax-xogħol qabel it-trasferiment attwali huwa pjanat li jsir, 
l-applikant għandu jippreżenta lill-Awtorità Kompetenti permess 
tal-konsenja mimlija skond Skeda 8 ta’ dawn ir-regolamenti. 
Permess ta’  kunsinna għandu jkun validu għal dak iż-żmien kif 
l-Awtorità Kompetenti tispeċifika. 

(4)  Kull meta skart perikoluż jew mhux perikoluż jiġi 
identifikat mill-Awtorità Kompetenti, huwa trasferit fit-territorju 
jew ilmijiet Maltin, dan għandu jkun akkumpanjat minn nota ta’ 
kunsinna ta’ skart perikoluż kodifikata maħruġa mill-Awtorità 
Kompetenti, mudell tagħha jinsab fi Skeda 9.

 
(5)  L-Awtorità Kompetenti għandha sussegwentement 

tipprovdi din il-persuna b’ħames kopji ta’ nota ta’ kunsinna 
kodifikati li fihom id-dettalji jridu jintlew mill-konsenjatur, 
trasportatur u d-destinatarju, skond Skeda 9, kif ġej:

 
(a) Kopja 1: kopja prenotifika li għandha tintbagħat mill-

konsenjatur lill-Awtorità Kompetenti; 

(b) Kopja 2: kopja tal-konsenjatur biex tinżamm mill-
konsenjatur; 

(ċ) Kopja 3: kopja tat-trasportatur, li jakkumpanja 
l-iskart matul it-trasferiment; 

(d) Kopja 4: kopja tal-konsenjatarju li għandha tinżamm 
mid-destinatarju; u 

(e) Kopja 5: kopja tad-depożitu li għandha tintbagħat 
mid-destinatarju lill-Awtorità Kompetenti.

 (6)  Mill-inqas tliet ijiem tax-xogħol qabel it-trasferiment 
attwali meta huwa ipjanat li jseħħ, l-applikant għandu jippreżenta 
lill-Awtorità Kompetenti nota tal-konsenja mimlija skond Skeda 9 
ta’ dawn ir-regolamenti.

 
(7)  Jekk l-Awtorità Kompetenti issib oġġezzjoni fuq 

it-trasferiment maħsub, l-Awtorità Kompetenti għandha tinforma 
lill-konsenjatur mill-inqas 48 siegħa qabel id-data pjanata ta’ 
trasferiment.

 
(8)  L-Awtorità Kompetenti tista’ tawtorizza serje ta’ 

trasferimenti ta’ skart li jkollu l-istess karatteristiċi fiżiċi u kimiċi 
li jseħħu fi żmien 12-il xahar mill-ħruġ ta’ awtorizzazzjoni li tkun 
koperta minn prenotifika waħda.

 
(9)  Jekk ma jkunx hemm oġġezzjoni mill-Awtorità 

Kompetenti għat-trasferiment maħsub, it-trasferiment għandu jseħħ 
fi żmien 30 ġurnata mid-data tal-prenotifika. Fil-każ ta’ iktar minn 
trasferiment wieħed, l-ewwel trasferiment għandu jseħħ fi żmien 
30 ġurnata mid-data tal-prenotifika. 

(10)  Noti ta’ kunsinna ta’ l-iskart għandhom jinżammu 
għal minimu ta’ tliet snin u jkunu disponibbli fuq talba lill-Awtorità 
Kompetenti. 

15.  (1)  L-Awtorità Kompetenti tista’ tintroduċi tariffi 
ta’ proċessar biex ikopru l-ispejjeż magħmula fl-evalwazzjoni 
u l-ipproċessar ta’ applikazzjonijiet, u fil-ħruġ ta’ permessi 
f’konformita` mar-regolamenti.

 
(2)  L-Awtorità Kompetenti tista’ titlob garanzija 

bankarja biex tiżgura l-konformità mal-kondizzjonijiet stabbiliti 
fil-permess. 

16.  (1)  L-iskart perikoluż m’għandux jitħallat ma’ 
kategoriji oħra ta’ skart perikoluż jew ma’ skart, sustanzi jew 
materjali oħrajn. It-taħlit għandu jinkludi d-dilwizzjoni ta’ sustanzi 
perikolużi.

 
(2)  B’deroga mis-subregolament (1) ta’ dan ir-

regolament, l-Awtorità Kompetenti tista’ tippermetti taħlit bil-
kondizzjoni li:

 
(a)  l-operazzjoni ta’ taħlit titwettaq minn stabbiliment 

jew intrapriża li tkun kisbet permess skond ir-regolament 19; 

Tariffi.

Projbizzjoni ta’ taħlit 
ta’ skart perikoluż

(b)  id-dispożizzjonijiet fil-paragrafu 3 ta’ Skeda 4 jiġu 
osservati u l-impatt negattiv ta’ l-immaniġġar ta’ l-iskart fuq 
is-saħħa tal-bniedem u l-ambjent ma jiżdiedx; u 

(ċ) l-operazzjoni ta’ taħlit tkun konformi ma’ l-aħjar 
teknika disponibbli.
 

(3) Bla ħsara għal kriterji tekniċi u ta’ vijabbiltà 
ekonomika, fejn skart perikoluż ikun ġie imħallat b’mod li jmur 
kontra s-subregolament (1) ta’ dan ir-regolament, is-separazzjoni 
għandha ssir fejn ikun possibbli u meħtieġ sabiex ikun konformi 
mad-dispożizzjonijiet stabbiliti fil-paragrafu 3 ta’ Skeda 4. 

17.  (1)  Regolamenti 14, 16 u 34 m’għandhomx japplikaw 
għal skart imħallat prodott mid-djar.

 
(2)  Regolamenti 14 u 34 m’għandhomx japplikaw 

għal frazzjonijiet separati ta’ skart perikoluż prodott mid-djar 
qabel ma dawn jiġu aċċettati għall-ġbir, ir-rimi jew l-irkupru minn 
stabbiliment jew intrapriża li tkun kisbet permess jew li tkun ġiet 
irreġistrata skond ir-regolamenti 19 jew 28. 

18.  (1)  Mingħajr preġudizzju għad-dispożizzjonijiet 
relatati ma’ l-immaniġġar ta’ l-iskart perikoluż stabbilit fir-
regolamenti 14 u 16, żjut għar-rimi għandhom: 

(a) jinġabru separatament, fejn dan huwa teknikament 
possibli; 

(b) jiġu trattati skond il-paragrafi 2 u 3 ta’ Skeda 4; 

(ċ) ma jkunux intużaw bħala fjuwil fil-vetturi tat-toroq, 
ajruplani jew bastimenti tal-baħar. 

(2)  Meta jkun teknikament fattibbli u ekonomikament 
vijabbli, żjut għar-rimi b’karatteristiċi differenti ma jitħalltux u żjut 
għar-rimi ma jitħalltux ma’ żjut ta’ tipi oħrajn ta’ skart jew sustanzi, 
jekk tali taħlit ma jħallix li jiġu trattati.

 
(3)  L-Awtorità Kompetenti tista’ skond Skeda 4 

u fejn l-Artikoli 11 jew 12 tar-Regolament (KE) Nru 1013/2006 
tal-Parlament Ewropew u tal-Kunsill tal-14 ta’ Ġunju 2006  dwar 
vjeġġi ta’ skart japplikaw, jirrestrinġu l-vjeġġ transkonfini taż-
żjut użat minn Malta għall-faċilitajiet ta’ inċinerazzjoni jew ko-
inċinerazzjoni sabiex jagħtu prijorità lir-riġenerazzjoni ta’ żejt 
għar-rimi. 

Skart perikoluż 
prodott mid-djar.

Zjut għar-rimi.

 PARTI IV

PERMESSI U REĠISTRAZZJONI

19.  (1)  Bla ħsara għar-regolament 25 kull stabbiliment jew 
intrapriża li jwettqu trattament ta’ skart għandhom jiksbu permess 
mill-Awtorità Kompetenti. 

(2)  Permess għandu jispeċifika mill-inqas dan li ġej: 

(a)  it-tipi u l-kwantitajiet ta’ skart li jista’ jiġi trattat; 

(b)  għal kull tip ta’ operazzjoni b’permess, ir-rekwiżiti 
tekniċi u kull rekwiżit ieħor rilevanti għas-sit ikkonċernat; 

(ċ)  il-miżuri ta’ sigurtà u prekawzjoni li jridu jittieħdu; 

(d)  il-metodu li għandu jintuża għal kull tip ta’ 
operazzjoni; 

(e)  dawk l-operazzjonijiet ta’ monitoraġġ u ta’ kontroll 
skond il-ħtieġa; 

(f)  dawk id-dispożizzjonijiet ta’ għeluq u ta’ kura ta’ 
wara skond il-ħtieġa; u 

(g)  kull informazzjoni oħra mitluba mill-Awtorità 
Kompetenti  biex jgħinu fl-evalwazzjoni tagħha ta’ 
l-applikazzjoni.
 

(3)  Permessi għandhom ikunu validi għal dak iż-żmien 
kif l-Awtorità Kompetenti tispeċifika, u l-applikazzjoni għat-tiġdid 
mid-detentur tal-permess għandha tkun deċiża mill-Awtorità 
Kompetenti skond ir-regolament 21. 

(4)  Il-permessi taħt dawn ir-regolamenti jistgħu wkoll 
jinħarġu jew jiġu miżmuma f’isem sħubiji, kumpanniji u intrapriżi 
kollettivi oħra u korpi korporattivi.

 
(5)  Detentur tal-permess għandu jkun legalment 

responsabbli u jrid jagħti kontabbilità biex jiġi żgurat li l-attività 
ta’ ġestjoni ta’ skart li għalih tkun ingħatat permess titwettaq skond 
dawn ir-regolamenti u mal-kondizzjonijiet stipulati fil-permess.

 
(6)  Impjegati ta’ detentur ta’ permess għandhom 

Ħruġ ta’ permessi.

ikunu awtorizzati biex jidħlu għal attivitajiet ta’ ġestjoni ta’ skart 
taħt dawn ir-regolamenti permezz tal-permess ottenut minn min 
iħaddem, sakemm:

 
(a)  ikunu qed jaġixxu għan-nom ta’ min iħaddem; 

(b)  ikunu qegħdin jaġixxu fil-kompetenza tal-
permess ta’ min iħaddem u huma fl-osservanza tat-termini, 
kondizzjonijiet u r-regoli li huma mehmuża miegħu u dawn 
ir-regolamenti b’mod ġenerali;

(ċ)  huma kwalifikati kif suppost skond ir-regolament 20. 

(7)  Impjegati ta’ detentur ta’ permess għandhom ikunu 
meqjusa bħala dawk li jaġixxu għan-nom ta’ min iħaddem sakemm 
il-kuntrarju huwa pruvat.

 
(8)  Permess m’għandux ikun trasferibbli, sakemm 

l-approvazzjoni tal-Awtorita` Kompetenti tkun ġiet mitluba u 
mogħtija għal dan il-għan. 

(9)  Bla ħsara għar-regolament 25, l-Awtorità 
Kompetenti għandha tiddeċiedi jekk toħroġx jew le permess fi 
żmien sitt xhur mid-data li fiha tirċievi l-applikazzjoni.

 
(10)  Għandha tkun kondizzjoni ta’ kull permess li 

jkopri l-inċinerazzjoni jew ko-inċinerazzjoni bi rkupru ta’ enerġija 
li l-irkupru ta’ l-enerġija jseħħ b’livell għoli ta’ effiċjenza fl-
enerġija.

 
(11)  Sakemm ir-rekwiżiti ta’ dan ir-regolament jiġu 

sodisfatti, kull permess prodott skond il-leġiżlazzjoni Komunitarja 
jew nazzjonali oħra jistgħu jiġu kombinati mal-permess meħtieġ 
taħt is-subregolament (1) ta’ dan ir-regolament biex jifforma 
permess wieħed, fejn dak il-format jevita d-duplikazzjoni mhux 
meħtieġa ta’ informazzjoni u r-ripetizzjoni ta’ xogħol mill-operatur 
jew l-Awtorità Kompetenti.

 
20.  (1)  Kull persuna li tiġbor jew tittrasporta l-iskart fuq 

bażi professjonali, negozjanti, sensara u operaturi ta’ trattament 
ta’ skart għandhom ikollhom il-kwalifiki minimi meħtieġa kif 
definit mill-Awtorità Kompetenti. Dawn ir-rekwiżiti minimi 
ta’ kwalifikazzjoni għandhom jieħdu l-forma ta’ kors b’tul 
ta’ żmien u kurrikulum approvati mill-Awtorità Kompetenti. 
L-Awtorità Kompetenti għandha taċċetta biss ċertifikazzjoni minn 
istituzzjonijiet ta’ aġenziji ta’ taħriġ rikonoxxuti. 

Kwalifiki tal-
impjeġati.

  (2)  Dawn l-impjegati kif imsemmi fis-subregolament 
(1) jistgħu wkoll ikunu soġġetti għal verifiki każwali minn uffiċjali 
ta’ l-Awtorità Kompetenti. 

21.  (1)  Meta l-Awtorità Kompetenti tqis li l-metodu ta’ 
trattament maħsub mhuwiex aċċettabbli fir-rigward ta’ ħarsien 
ambjentali, b’mod partikolari meta l-metodu mhuwiex skond il-
paragrafu 3 ta’ Skeda 4, hija għandha tirrifjuta li toħroġ il-permess.

 
(2)  Fil-proċess biex jiġi stabbilit jekk għandhux 

jinħareġ jew li jiġi rifjutat permess lill-applikant, l-Awtorità 
Kompetenti għandha tieħu kont ta’:

 
     (a)  l-idoneità ta’ l-applikant li jwettaq l-attività 

proposta, wara li tikkunsidra, kif applikabbli: 

  (i)  rekord tiegħu ta’ konformità ma’ dawn ir-
regolamenti, l-Att dwar l-Ambjent u l-Ippjanar tal-
Iżvilupp u ta’ regolamenti oħra magħmula taħtu; 

 (ii)  kapaċità finanzjarja tiegħu li jikkonforma 
ma’ l-obbligi kollha u l-passiv li jistgħu jinqalgħu 
mill-attività proposta taħt dawn ir-regolamenti, jew il-
kapaċità tiegħu li joffri sigurtà finanzjarja bħal din 
għalhekk bħala l-Awtorità Kompetenti tista’ teħtieġ; u 

(iii)   kwalifiki, esperjenza u kompetenza teknika 
tiegħu biex iwettaq l-attività proposta b’mod sikur u 
b’riskju minimu għas-saħħa umana u l-ambjent, u biex 
jirrispettaw kull kondizzjoni stabbilita f’dan ir-rigward 
mill-Awtorità Kompetenti; 

(b)  il-miżuri li jipproponi li jieħu sabiex jitnaqqas ir-
riskju ta’ ħsara għas-saħħa umana u l-ambjent li jirriżultaw 
mill-attività proposta tiegħu;

 
(ċ)  jekk hu jipproponi li jirkupra l-iskart, metodi 

proposti tiegħu, u kif qiegħed jipproponi li b’mod sigur 
jiddisponi minn xi residwi;

(d)  l-użu ta’ l-aħjar teknoloġija disponibblili li ma 
tinvolvix spejjeż eċċessivi; u

(e)  kull konsiderazzjoni rilevanti oħra li l-Awtorità 
Kompetenti tqis xieraq li tieħu kont.

Rifjut li jinħareġ 
permess.

(3)  L-Awtorità Kompetenti għandha tinforma lill-
applikant bir-raġunijiet għad-deċiżjoni tagħha, meta tirrifjuta 
applikazzjoni għal permess. 

(4)  L-Awtorità Kompetenti tista’ titlob mingħand 
l-applikant kull informazzjoni relevanti għad-deliberazzjonijiet 
tagħha taħt dan ir-regolament. Nuqqas min-naħa tal-applikant biex 
jipprovdi informazzjoni bħal din lill-Awtorità Kompetenti jew li 
jikkooperaw mal-investigazzjonijiet tagħha jista’ jikkostitwixxi 
raġunijiet għar-rifjut ta’ permess.

 
22.  L-Awtorità Kompetenti tista’ toħroġ permess suġġett 

għal dawk il- kundizzjonijiet u obbligi li hija tqis meħtieġa, inkluż 
l-obbligi fil-kura ta’ wara, u l-għoti ta’ assigurazzjoni finanzjarja 
xierqa li għandhom isiru fi żmien stipulat mill-applikant favur 
l-Awtorità Kompetenti. 

23.  (1)  Meta l-Awtorità Kompetenti tqis li l-kundizzjonijiet 
inklużi fil-permess ma jkunux għadhom adegwati, jew li l-attività 
awtorizzata bil-permess joħloq riskju imprevist għas-saħħa tal-
bniedem jew l-ambjent, hija tista’:

(a)  tbiddel it-termini u kundizzjonijiet inklużi fil-
permess; 

(b)  tinnotifika avviż ta’ rimedju fuq id-detentur tal-
permess biex  jistabbilixxi l-passi li għandhom jittieħdu biex 
ikunu konformi mal-kundizzjonijiet mibdula u biex jitneħħew 
ir-riskju jew periklu attwali kif ukoll il-perjodu li fih dawn il-
passi għandhom ikunu mimlija.
 

Iżda l-Awtorità Kompetenti għandha tinkludi fl-
avviż ta’ rimedju tagħha l-passi li d-detentur tal-permess għandu 
jikkonforma magħhom sabiex jirrimedja s-sitwazzjoni kif ukoll iż-
żmien li fih dawk il-passi għandhom jittieħdu.

 
(2)  Meta r-riskju mhux previst li jirriżulta minn attività 

awtorizzata b’permess ma jistax jiġi mtaffi bil-miżuri skond is-
subregolament (1) ta’ dan ir-regolament, l-Awtorità Kompetenti 
tista’ tissospendi l-permess kollu jew parti minnu kif neċessarju 
sabiex jiġi evitat ir-riskju.

 
(3 )   Meta  l -Awtor i t à  Kompeten t i  t emmen l i 

d-detentur ta’ permess ikun, jew probabbilment ikun, bi ksur 
tal-kundizzjonijiet inklużi fil-permess tiegħu jew dawn ir-

Obbligi fil-kura ta’ 
wara.

Varjazzjonijiet fil-
permess.

regolamenti b’mod ġenerali, l-Awtorità Kompetenti tista’ toħroġ 
avviż ta’ infurzar li jispeċifika l-ksur tal-kundizzjonijiet, il-passi li 
għandhom jittieħdu biex ikun evitat dan u ż-zmien li fih dawn il-
passi għandhom isiru.

 
(4)  Jekk detentur ta’ permess jonqos milli jikkonforma 

ma’ l-avviż ta’ rimedju jew infurzar, l-Awtorità Kompetenti tista’ 
tirrevoka l-permess kollu jew parti minnu u hi stess twettaq 
l-azzjoni ta’ rimedju meħtieġa, u jiġu paċuti l-ispejjeż imġarrba 
mill-assigurazzjoni finanzjarja tad-detentur tal-permess. 

(5)  Hija tista’ wkoll iġġib fis-seħħ miżura punittiva 
speċifikata hemmhekk, tinkludi l-konfiska ta’ l-assigurazzjoni 
finanzjarja kollha jew parti minnha. 

Iżda, jekk l-ispiża ta’ din l-azzjoni ta’ rimedju jaqbeż 
l-assigurazzjoni finanzjarja, il-persuna responsabbli għandha tbati 
l-ispejjeż addizzjonali.

 
(6)  Azzjoni mill-Awtorità Kompetenti taħt is-

subregolamenti (3) u (4) ta’ dan ir-regolament għandu jkun 
mingħajr preġudizzju għal regolamenti 35, 36 u 37. 

24 .   (1 )   L-Awtor i t à  Kompeten t i  t i s t a ’ t ink lud i 
kundizzjonijiet għall-permess, li għandhom x’jaqsmu mar-
riabilitazzjoni, monitoraġġ u azzjoni rimedjali, kif applikabbli, 
li għandhom jitwettqu wara l-waqfien ta’ ġestjoni ta’ skart jew 
attività tal-produzzjoni tal-iskart jew l-għeluq ta’ sit ta’ ġestjoni jew 
produzzjoni ta’ l-iskart, skond kif ikun il-każ.

 
(2)  Detentur tal-permess għandu jinnotifika lill-

Awtorità Kompetenti  bl-intenzjoni t iegħu biex iwaqqaf 
l-operazzjonijiet imwettqa minnu skond il-permess tiegħu, mill-
inqas tliet xhur qabel ma jieħu azzjoni f’dan il-każ.

 
(3)  Meta sit ġiet użata għall-iskopijiet ta’ attività ta’ 

ġestjoni tal-iskart, trid tagħlaq jew inkella tieqaf topera, l-Awtorità 
Kompetenti għandha tivvaluta s-sit in kwistjoni, partikolarment 
f’dak li jirrigwarda:

 
(a) l-istabbiltà fiżika tagħha; 

(b) kull kontaminazzjoni; 

(ċ) il-preżenza ta’ residwi, u 

Waqfien ta’ 
l-operazzjoni.

(d)  il-presenza ta’ xi skarikar li jeħtieġu maniġġar. 

(4)  L-Awtorità Kompetenti tista’ teħtieġ lid-detentur 
tal-permess li jipprovdi kull informazzjoni rilevanti għall-
investigazzjonijiet tagħha, inkluż:

 
(a)  l-istorja u l-użu tas-sit  għall-ġestjoni jew 

produzzjoni ta’ skart; 

(b)  il-preżenza ta’ tniġġis u kontaminanti; u 

(ċ)  rapporti dwar teħid ta’ kampjuni u ta’ monitoraġġ. 

(5)  Wara l-investigazzjonijiet tagħha taħt dan ir-
regolament, l-Awtorità Kompetenti tista’:

 
     (a)  tikkonferma u iġġib fis-seħħ l-obbligi dwar il-

kura ta’ wara inklużi fil-permess skond is-subregolament (1) 
ta’ dan ir-regolament; u

 
     (b)  teħtieġ lid-detentur tal-permess li jieħu dawk 

il-miżuri addizzjonali li tqis meħtieġa fir-rigward tal-azzjoni 
remedjali, riabilitazzjoni, u monitoraġġ tas-sit għal ġestjoni 
jew għal produzzjoni ta’ l-iskart. 

(6)  Id-detentur tal-permess għandu jkompli jkun 
marbut ma’ l-obbligi tal-kura ta’ wara imposti mill-Awtorità 
Kompetenti taħt is-subregolamenti (1) u (5) ta’ dan ir-regolament 
għal dak il-perjodu hekk kif jista’ jistipula, minkejja li d-detentur 
tal-permess ma jibqax jopera jew huwa ma jibqax iżomm permess. 

(7)  Kull obbligi dwar il-kura ta’ wara ma’ sit li hija 
jew kienet għal ġestjoni ta’ l-iskart għandha tiġi trasferita lill-
proprjetarju l-ġdid fil-każ ta’ bidla fis-sidien tas-sit in kwistjoni. 
Is-sid preċedenti għandu jinforma lis-sid il-ġdid dwar l-istorja 
marbuta ma’ l-iskart tas-sit u, is-sid il-ġdid għandu jitlob dik 
l-informazzjoni mingħand is-sid preċedenti tas-sit in kwistjoni. 

25.  L-Awtorità Kompetenti għandha tkun eżenti mir-
responsabbiltà ċivili għal dak li sar raġonevolment u in bona fede 
fit-twettiq tad-dmirijiet tagħha taħt dawn ir-regolamenti. 

26.  Stabbiliment jew intrapriżi u l-attivitajiet stabbiliti 
fi Skeda 4 għandhom ikunu eżentati mir-rekwiżiti preskritti fis-
subregolament (1) tar-regolament 19. 

Eżenzjonijiet mir-
responsabbilta` ċivili.

Eżenzjonijiet minn 
rekwiżiti ta’  permessi.

27.  (1)  Fejn dawn li ġejjin ma jkunux soġġetti għar-
rekwiżiti ta’ permess, l-Awtorità Kompetenti għandha żżomm 
reġistru ta’:

 
(a)   stabbil imenti  jew intrapriżi  l i  j iġbru jew 

jittrasportaw l-iskart fuq bażi professjonali; 

(b)  negozjanti jew sensara; u 

(ċ)  stabbilimenti jew intrapriżi li huma soġġetti għal 
eżenzjonijiet mir-rekwiżiti ta’ permess skond ir-regolament 
27, 

skond ir-Regolamenti ta’ l-2007 dwar ir-Reġistrazzjoni 
ta’ Attivitajiet fil-Maniġġar ta’ Skart. 

(2)  Fejn ikun possibbli, ir-rekords eżistenti miżmuma 
mill-Awtorità Kompetenti għandhom jintużaw biex tinkiseb 
l-informazzjoni relevanti għal dan il-proċess ta’ reġistrazzjoni 
sabiex jitnaqqas il-piż burokratiku.

PARTI V
PJANIJIET U PROGRAMMI

28.  (1)  L-Awtorità Kompetenti għandha tistabbilixxi, 
skond ir-regolament 2 u Skeda 4, pjan wieħed jew aktar dwar il-
ġestjoni tal-iskart.

 
Dawk il-pjanijiet, weħidhom jew f’kombinament, għandhom 

ikopru t-territorju kollu ta’ Malta. 

(2)  L-Awtorità Kompetenti għandha tiżgura li l-pjan ta’ 
ġestjoni ta’ skart jew pjanijiet:

 
(a)  jinkludi dikjarazzjoni tal-policies ta’ l-Awtorità 

sabiex jintlaħqu l-għanijiet speċifikati fil-Parti 1 ta’ Skeda 4; u 

(b)  jinkludi l-kwistjonijiet stabbiliti fil-Parti 2 ta’ 
Skeda 4.
 
(3)  L-Awtorità Kompetenti għandha tikkunsidra, b’mod 

partikolari, jekk il-kwistjonijiet stabbiliti fil-Parti 3 ta’ Skeda 4 
għandhomx jiġu inklużi fil-pjanijiet ta’ ġestjoni ta’ l-iskart. 

Reġistrazzjoni.

A.L. 106 tal-2007.

Pjanijiet għall-
immaniġġjar ta’ 
l-iskart.

(4)  L-Awtorità Kompetenti għandha tiżgura li 
l-pjanijiet ta’ ġestjoni tal-iskart ikun konformi mal-istrateġija 
għat-tnaqqis ta’ l-iskart bijodegradabbli f’landfill, imsemmija fir-
regolament 5 tar-Regolamenti ta’ l-2002 dwar l-Immaniġġjar tal-
Iskart (Landfills).

 
(5)  Dikjarazzjoni ta’ policies li saru qabel il-bidu fis-

seħħ ta’ dawn ir-regolamenti jistgħu jkunu, jew jiffurmaw parti 
minn, pjan ta’ ġestjoni ta’ l-iskart. 

29.  (1)  L-Awtorità Kompetenti għandha tistabbilixxi, 
skond ir-regolament 2 u Skeda 4, il-programmi dwar il-prevenzjoni 
ta’ l-iskart mhux aktar tard mit-12 ta’ Diċembru 2013. 

Dawn il-programmi għandhom jew: 

(a)  jiġu integrati fil-pjanijiet dwar il-ġestjoni ta’ l-iskart 
previst fir-regolament 29 jew 

(b)  jiġu integrati fil-programmi tal-politika ambjentali 
oħra, kif xieraq, jew 

(ċ)  jiffunzjonaw bħala programmi separati.
 

Jekk dak il-programm huwa integrat fil-pjan għall-
immaniġġar ta’ l-iskart jew fi programmi oħra, il-miżuri ta’ 
prevenzjoni ta’ l-iskart għandhom ikunu identifikati b’mod ċar.

 
(2)  Il-programmi previsti fis-subregolament (1) ta’ 

dan ir-regolament għandhom jistipulaw l-objettivi ta’ prevenzjoni 
ta’ l-iskart. L-Awtorità Kompetenti għandha tiddeskrivi miżuri ta’ 
prevenzjoni eżistenti u tevalwa l-utilità ta’ l-eżempji tal-miżuri 
indikati fi Skeda 6 jew miżuri oħra xierqa.

 
(3)  L-Awtorità Kompetenti għandha tistabbilixxi 

b’mod xieraq il-punti ta’ referenza kwalitattivi jew kwantitattivi 
għall-miżuri ta’ prevenzjoni ta’ l-iskart li jkunu adottati biex 
jimmonitorjaw u jivvalutaw il-progress tal-miżuri u jistgħu jiġu 
stabbiliti miri kwalitattivi jew kwantitattivi speċifiċi u indikaturi, 
biex tevalwa l-valur tal-programmi ta’ prevenzjoni ta’ l-iskart. 

30.  L-Awtorità Kompetenti għandha tiżgura li l-pjanijiet 
għall-immaniġġar ta’ l-iskart u l-programmi għall-prevenzjoni ta’ 
l-iskart jiġu  evalwati mill-inqas kull sitt snin, u riveduti kif ikun 
xieraq u, fil-każijiet fejn ikun rilevanti, skond Skeda 4 u miżuri 
oħra komunitarji. 

A.L. 168 tal-2002.

Programmi dwar 
il-prevenzjoni ta’ 
l-iskart.

Evalwazzjoni u 
reviżjoni ta’ pjanijiet u 
programmi.

31.  Il-partijiet interessati rilevanti u l-awtoritajiet rilevanti 
u l-pubbliku ġenerali jkollhom l-opportunità li jipparteċipaw fit-
tfassil tal-pjanijiet għall-immaniġġar ta’ l-iskart u programmi għall-
prevenzjoni ta’ l-iskart, u jkollhom aċċess għalihom meta jkunu 
mfassla, skond ir-Regolamenti ta’ l-2006 dwar il-Parteċipazzjoni 
Pubblika fi Pjanijiet u Programmi, jew, jekk rilevanti, il-
Regolamenti ta’ l-2010 dwar Stima Ambjentali Strateġika. Huma 
għandhom iqiegħdu l-pjanijiet u l-programmi fuq sit ta’ l-internet li 
jkun aċċessibli għall- pubbliku. 

PARTI VI
ISPEZZJONIJIET U REĠISTRI

32.   (1)   S tabbi l iment i  jew in t rapr iż i  l i  jwet tqu 
operazzjonijiet ta’ trattament, stabbilimenti jew intrapriżi li jiġbru 
jew jittrasportaw l-iskart fuq bażi professjonali, is-sensara u 
n-negozjanti, u l-istabbilimenti jew intrapriżi li jipproduċu skart 
perikoluż għandhom ikunu soġġetti għal ispezzjonijiet perjodiċi 
xierqa mill-Awtorità Kompetenti. 

(2)  L-ispezzjonijiet fir-rigward ta’ operazzjonijiet ta’ 
ġbir u trasport għandhom ikopru l-oriġini, in-natura, il-kwantità u 
d-destinazzjoni ta’ l-iskart miġbur u trasportat.

 
(3)  L-Awtorità Kompetenti tista’ tieħu kont tar-

reġistrazzjonijiet miksuba taħt l-Iskema dwar Eko-Ġestjoni u 
Verifikar tal-Komunità (EMAS), b’mod partikolari rigward il-
frekwenza u intensità tal-ispezzjonijiet. 

33.  (1)  L-istabbilimenti jew intrapriżi msemmija fis-
subregolament (1) tar-regolament 19, il-produtturi ta’ skart 
perikoluż u l-istabbilimenti u intrapriżi li jiġbru jew jittrasportaw 
l-iskart perikoluż fuq bażi professjonali, jew jaġixxu bħala 
negozjanti jew sensara ta’ skart perikoluż, għandhom iżommu 
reġistru kronoloġiku tal-kwantità, in-natura u l-oriġini ta’ l-iskart, 
meta jkun rilevanti, id-destinazzjoni, il-frekwenza tal-ġbir, il-
mod ta’ trasport u l-metodu tat-trattament mistenni fir-rigward ta’ 
l-iskart, u għandhom jagħmlu dik l-informazzjoni disponibbli, fuq 
talba, lill-Awtorità Kompetenti. 

(2)  Fil-każ ta’ skart perikoluż, ir-reġistri għandhom 
jinżammu għal mill-anqas tliet snin, ħlief fil-każ ta’ stabbilimenti 
u intrapriżi li jittrasportaw skart perikoluż li għandhom iżommu 
dawk ir-reġistri għal mill-anqas 12-il xahar. 

Il-parteċipazzjoni 
pubblika. 

A.L. 74 tal-2006. 
A.L. 497 tal-2010. 

Ispezzjonijiet.

Żamma ta’ reġistri.

Prova dokumentata li l-operazzjonijiet ta’ ġestjoni 
ikunu twettqu għandha tkun ipprovduta fuq talba ta’ l-Awtorità 
Kompetenti jew ta’ possessur preċedenti.

 
(3)  L-Awtorità Kompetenti tista’ teħtieġ l-produtturi 

ta’ l-iskart mhux perikoluż biex jikkonformaw mas-subregolamenti 
(1) u (2) ta’ dan ir-regolament. 

34.  (1)  L-Awtorità Kompetenti għandha tieħu l-miżuri 
kollha meħtieġa biex tipprojbixxi l-abbandun, rimi jew ġestjoni 
mhux kontrollat ta’ l-iskart.

 
(2)  Kull persuna tista’ tkun ħatja ta’ reat skond dawn 

ir-regolamenti jekk dik il-persuna:
 

(a)  tabbanduna, titfa’, tarmi jew inkella ġġorr l-iskart 
mhux skond id-dispożizzjonijiet ta’ dawn ir-regolamenti;

 
(b)  tonqos li tikkonforma ma’ xi dispożizzjoni ta’ 

dawn ir-regolamenti jew tonqos milli tikkonforma ma’ 
kundizzjonijiet tal-permess jew ma’ xi ordni leġittimament 
mogħtija skond xi dispożizzjoni ta’ dawn ir-regolamenti, jew 

(ċ)  tikser xi restrizzjoni, projbizzjoni jew rekwiżit 
impost minn jew taħt dawn ir-regolamenti; jew

 
(d)  taġixxi bi ksur ta’ xi dispożizzjoni ta’ dawn ir-

regolamenti; jew 

(e)  tikkonfoffa jew tipprova, jew tgħin, jew tħajjar, lil 
xi persuna oħra b’kull mezz, inkluż ir-reklamar, pariri jew 
flus biex tikser id-dispożizzjonijiet ta’ dawn ir-regolamenti 
jew tonqos li tikkonforma ma’ xi dispożizzjonijiet bħal 
dawn (inklużi xi ordni leġittimament mogħtija f’termini ta’ 
kull dispożizzjoni ta’ dawn ir-regolamenti) jew biex tikser xi 
restrizzjoni, projbizzjoni jew ħtieġa imposta minn jew taħt 
l-imsemmija regolamenti. 

35.  Kull persuna li twettaq reat kontra dawn ir-regolamenti 
għandha, meta tinsab ħatja, tkun responsabbli: 

(a)  fuq l-ewwel kundanna, multa ta’ mhux inqas minn 
elf u mija u ħamsa u sittin euro (€1,165.00), iżda mhux aktar 
minn elfejn u tlett mija u tletin euro (€ 2,330.00);
 

Infurzar u pieni.

Pieni.

(b)  fuq it-tieni kundanna jew dawk sussegwenti, 
multa ta’ mhux anqas minn elfejn u tlett mija u tletin euro (€ 
2,330.00), iżda mhux iżjed minn erbat elef sitt mija u sittin 
euro (€ 4,660.00), jew priġunerija għal żmien ta’ mhux iżjed 
minn sentejn, jew multa u priġunerija flimkien:

 
Iżda kull meta persuna tinstab ħatja ta’ reat taħt dawn ir-

regolamenti permezz ta’ vettura, sid dik il-vettura, fejn applikabbli, 
għandu jinżamm responsabbli bl-istess mod u grad:

 
Iżda wkoll il-qorti tista’ tordna lil kull persuna li tkun 

ġiet misjuba ħatja ta’ reat kontra dawn ir-regolamenti biex tħallas 
għall-ispejjeż magħmula mill-Awtorità Kompetenti msemmija 
f’dawn ir-regolamenti bħala riżultat ta’ dak ir-reat, ir-revoka tal-
permess maħruġ mill-istess Awtorità Kompetenti u l-konfiska tal-
corpus delicti, inkluż il-vettura, jekk applikabbli.

 
36.  (1)   Id-dispożizzjonijiet ta’ l-artikoli 23 u 30 tal-

Kodiċi Kriminali għandhom, mutatis mutandis, japplikaw għal 
proċedimenti fir-rigward ta’ reati kontra dawn ir-regolamenti, b’dan 
illi l-iskwalifika milli persuna jkollha jew tikseb liċenza, permess 
jew awtorità għandha fl-ebda każ tkun ta’ inqas minn sena. 

(2)  Minkejja d-dispożizzjonijiet tal-artikolu 370 
tal-Kodiċi Kriminali, il-proċedimenti għal reat kontra dawn ir-
regolamenti għandhom isiru quddiem il-Qorti tal-Maġistrati 
(Malta) jew il-Qorti tal-Maġistrati (Għawdex), skond kif ikun 
il-każ, u għandhom ikunu skond id-dispożizzjonijiet tal-Kodiċi 
Kriminali li jirregolaw il-proċedura quddiem il-qrati bħala qrati ta’ 
ġudikatura kriminali. 

(3)  Minkejja d-dispożizzjonijiet tal-Kodiċi Kriminali, 
l-Avukat Ġenerali għandu dejjem ikollu dritt ta’ appell lill-Qorti 
tal-Appell Kriminali minn kull sentenza mogħtija mill-Qorti 
tal-Maġistrati (Malta) jew il-Qorti tal-Maġistrati (Għawdex) fir-
rigward ta’ proċedimenti għal xi reat kontra dawn ir-regolamenti. 

PARTI VII
DISPOŻIZZJONIJIET FINALI

37.  (1)  Il-Regolamenti ta’ l-2001 dwar Permessi u 
Kontrolli fil-Maniġġjar ta’ Skart, u r-Regolamenti ta’ l-2002 dwar 
l-Immaniġġjar tal-Iskart (Żjut għar-Rimi), huma b’dan revokati. 

Applikabilità tal-
Kodiċi Kriminali. 
Kap. 9.

Jirrevoka A.L. 337 
tal-2001 u A.L. 161 
tal-2002.

(2)  Permessi dwar immaniġġjar ta’ skart maħruġa taħt 
ir-Regolamenti ta’ l-2001 dwar Permessi u Kontrolli fil-Maniġġjar 
ta’ Skart għandhom jitqiesu bħala validi sat-terminu tal-validita` 
tagħhom jew sakemm ikunu sorpassati minn xi permess maħruġ 
taħt dawn ir-regolamenti.

SKEDA 1 

OPERAZZJONIJIET TA’ RIMI 

D 1  Depożitu ġewwa jew fuq l-art (eż. radam, eċċ) 

D 2  Trattament ta’ l-art (eż. bijodegradazzjoni ta’ rifjuti likwidi jew tajn fil-
ħamrija, eċċ) 

D 3  Injezzjoni fil-fond (eż. injezzjoni ta’ rimi fi bjar li jistgħu jitellaw, koppli 
tal-melħ jew repożitorji naturali, eċċ) 

D 4  Lagunaġġ (eż. tqegħid ta’ rifjuti likwidi jew tajn f’fosos, għadajjar jew 
laguni, eċċ) 

D 5  Radam ippreparat b’mod maħsub (eż. tqegħid diskret f’ċelluli infurrati li 
jkunu mgħottija u iżolati minn xulxin u l-ambjent, eċċ) 

D 6  Rilaxx f’ilmijiet li mhumiex ibħra/oċeani 

D 7  Rilaxx f’ibħra/oċeani inkluż l-inserzjoni f’qiegħ il-baħar 

D 8  Trattament bijoloġiku mhux speċifikat imkien ieħor f’din l-Iskeda li 
jirriżulta f’komposti jew taħlitiet finali li jiġu mormija permezz ta’ waħda mill-
operazzjonijiet bin-numru D 1 sa D 12 

D 9  Trattament kimiku-fiżiku mhux speċifikat imkien ieħor f’din l-Iskeda 
li jirriżulta f’komposti jew taħlitiet aħħarija li jintremew permezz ta’ waħda mill-
operazzjonijiet bin-numru D 1 sa D 12 (eż. evaporazzjoni, tnixxif, kalċinazzjoni, 
eċċ) 

D 10  Inċinerazzjoni fuq l-art 

D 11  Inċinerazzjoni fuq il-baħar (*) 

D 12  Ħażna permanenti (eż. tqegħid ta’ kontenituri f’minjiera, eċċ) 

D 13  Ragruppament jew taħlit qabel ma jintbagħat lil waħda mill-
operazzjonijiet bin-numru D 1 sa D 12 (**) 

D 14  Ippakkjar mill-ġdid qabel ma sseħħ waħda mill-operazzjonijiet bin-
numru D 1 sa D 13 

D 15  Ħażna preliminari qabel waħda mill-operazzjonijiet bin-numru D 1 sa D 
14 (minbarra ħażna temporanja, qabel il-ġbir, fuq is-sit fejn jiġi prodott) (***) 

SKEDA 2

OPERAZZJONIJIET TA’ RKUPRU

R 1    Użu ewlieni bħala fjuwil jew mezzi oħra li jiġġeneraw l-enerġija (*) 

R 2    Irkupru / riġenerazzjoni ta’ solventi 

R 3    Riċiklaġġ / riklamazzjoni ta’ sustanzi organiċi li mhumiex użati bħala 
solventi (inkluż il-kompostjar u proċessi ta’ trasformazzjoni bijoloġiċi oħrajn) (**) 

R 4    Riċiklaġġ / riklamazzjoni ta’ metalli u komposti tal-metalli 

R 5    Riċiklaġġ / riklamazzjoni ta’ materjali inorganiċi oħra (***) 

R 6    Riġenerazzjoni ta’ aċidi jew bażijiet 

R 7    Irkupru ta’ komponenti użati għat-tnaqqis tat-tniġġis 

R 8    Irkupru ta’ komponenti minn katalizzaturi 

R 9    Raffinar mill-ġdid ta’ żjut jew użi oħra ta’ żejt 

R 10   Trattament ta’ l-art li jirriżulta f’benefiċċju għall-agrikoltura jew f’titjib 
ekoloġiku 

R 11   Użu ta’ skart miksub minn waħda mill-operazzjonijiet numerati minn R 
1 sa R 10 

R 12 Skambju ta’ skart biex jittieħed għal waħda mill-operazzjonijiet numerati 
minn R 1 sa R 11 (****) 

R 13 Ħżin ta’ skart sakemm issir waħda mill-operazzjonijiet numerati minn 
R 1 sa R 12 (minbarra ħażna temporanja, qabel il-ġbir, fuq is-sit fejn jiġi prodott) 
(*****) 

SKEDA 3

PROPRJETAJIET TA’ SKART LI JIRRENDUH PERIKOLUŻ

H 1 “Splussiv”: sustanzi u preparazzjonijiet li jistgħu jesplodu taħt effett ta’ 
fjamma jew li huma aktar sensittivi għal xokkijiet jew frizzjoni mid-dinitrobenzine. 

H 2 “Ossidizzanti”: sustanzi u preparazzjonijiet li juru reazzjonijiet eżotermika 
għolja meta f’kuntatt ma’ sustanzi oħra b’mod partikolari sustanzi li jieħdu n-nar. 

H 3-A  “fjammabbli ħafna” - Sustanzi likwidi u preparazzjonijiet li għandhom 
flash point taħt il-21 ° C (inklużi likwidi fjammabbli ħafna), jew 

- Sustanzi u preparazzjonijiet li jistgħu isiru jaħarqu u finalment jaqbdu 
n-nar f’kuntatt ma’ l-arja f’temperatura ambjentali mingħajr xi applikazzjoni 
ta’ enerġija, jew 

- Sustanzi solidi u preparazzjonijiet li jistgħu faċilment jieħdu n-nar wara 
kuntatt qasir ma’ sors ta’ tqabbid u li jkomplu jinħarqu jew jiġu kunsmati wara 
t-tneħħija tas-sors ta’ tqabbid, jew 

- Sustanzi u preparazzjonijiet gassużi li jieħdu n-nar fl-arja fi pressjoni 
normali, jew

 
- Sustanzi u preparazzjonijiet li, f ’kuntatt mal-ilma jew arja umda, 

jiżviluppaw gassijiet li jaqbdu malajr fi kwantitajiet perikolużi. 

H 3-B “Fjammabbli”: sustanzi likwidi u preparazzjonijiet li għandhom flash 
point ugwali għal jew ikbar minn 21 ° C u anqas minn jew ugwali għal 55 ° C. 

H 4 “Irritanti”: sustanzi mhux korrożivi u preparazzjonijiet li, permezz tal-
kuntatt immedjat, imtawwal jew ripetut mal-ġilda jew membrana mukuża, jistgħu 
jikkawżaw infjammazzjoni. 

H 5 “Noċiv”: sustanzi u preparazzjonijiet li, jekk jinxtammu jew inġeriti jew 
jekk jippenetraw il-ġilda, jistgħu jinvolvu riskji limitati għas-saħħa. 

H 6 “Tossiku”: sustanzi u preparazzjonijiet (inklużi sustanzi tossiċi ħafna u 
preparazzjonijiet) li, jekk jinxtammu jew inġeriti jew jekk jippenetraw il-ġilda, 
jistgħu jinvolvu, riskji akuti jew kroniċi għas-saħħa serji u saħansitra mewt. 

H 7 “Karċinoġeniku”: sustanzi u preparazzjonijiet li, jekk jinxtammu 
jew inġeriti jew jekk jippenetraw il-ġilda, jistgħu jwasslu għal kanċer jew iżidu 
l-inċidenza tiegħu. 

H 8 “Korrużiv”: sustanzi u preparazzjonijiet li jistgħu jeqirdu tessut ħaj meta 

jmiss miegħu. 

H 9 “Infettuż”: sustanzi u preparazzjonijiet li jikkontjenu mikro-organiżmi 
vijabbli jew it-tossini tagħhom li huma magħrufa jew meqjusa b’mod affidabbli li 
jikkaġunaw mard fil-bniedem jew f’organiżmi oħra ħajjin. 

H 10 “Tossiku għar-riproduzzjoni”: sustanzi u preparazzjonijiet li, jekk 
jinxtammu jew inġeriti jew jekk jippenetraw il-ġilda, jistgħu jwasslu għal 
malformazzjonijiet konġenitali mhux ereditarji jew l-inċidenza tagħhom. 

H 11 “Mutagenic”: sustanzi u preparazzjonijiet li, jekk jinxtammu jew inġeriti 
jew jekk jippenetraw il-ġilda, jistgħu jinduċu difetti ġenetiċi ereditarji jew ikabbru 
l-inċidenza tagħhom. 

H 12   Skart li jerħi gassijiet tossiċi ħafna jew tossiċi f’kuntatt ma’ l-ilma, arja 
jew xi aċidu. 

H 13 (*) “Sensitizzanti”: sustanzi u preparazzjonijiet li, jekk jinxtammu jew 
jekk jippenetraw il-ġilda, huma kapaċi li jġibu reazzjoni ta’ ipersensittività tali li 
ma’ esponiment ulterjuri għas-sustanza jew preparazzjoni, l-effetti karatteristiċi 
negattivi huma prodotti. 

H 14 “Ekotossiku”: skart li jippreżenta jew jista’ jippreżenta riskji immedjati 
jew imdewma għal wieħed jew aktar setturi ta’ l-ambjent. 

H 15 Skart kapaċi bi kwalunkwe mezz, wara li jintrema, li jipproduċi xi 
sustanza oħra, eg xi ċarċir, li jkun fih xi waħda mill-karatteritiċi elenkati hawn fuq. 

Noti 

1. L-attribuzzjoni tal-karatteristiċi perikoluż “tossiku” (u “tossiku ħafna”), 
“noċiv”, “korrożivi”, “irritanti”, “karċinoġeniku”, “tossiku għar-riproduzzjoni”, 
“mutaġeniku”, u “eko-tossiku” isir fuq il-bażi tal-kriterji stabbiliti bl-Anness VI, 
tal-Kunsill 67/548/KEE tas-27 Ġunju 1967 dwar l-approssimazzjoni tal-liġijiet, 

regolamenti u dispożizzjonijiet amministrattivi dwar il-klassifikazzjoni, pakkeġġar u 
tikkettjar ta ‘sustanzi perikolużi 11. 

2. Meta rilevanti l-valuri tal-limitu elenkati fit-Tieni Skeda u fit-Tielet Skeda 
ta’ r-Regolamenti tal-2007 dwar Sustanzi u Preparazzjonijiet Perikolużi Regolamenti 
(AL 10 ta’ 2007). 

 
Metodi ta’ ttestjar 

Il-metodi li għandhom jintużaw huma deskritti fl-Anness V tad-Direttiva 
67/548/KEE u fin-noti oħra rilevanti tas-CEN. 

SKEDA 4

ESKLUŻJONIJIET MIR-REKWIŻITI STABBILITI
FIR-REGOLAMENT 24(1)

Parti 1

Stabbilimenti jew intrapriżi li jwettqu l-operazzjonijiet li ġejjin għandhom 
ikunu esklużi mir-rekwiżiti stabbiliti fis-subregolament (1) tar-regolament 24

1. Rimi jew irkupru ta ‘skart perikoluż stess mhux tagħhom fuq is-sit ta’ 
ġenerazzjoni; 

2. Ħżin temporanju, li hija, għal massimu ta’ sitt xhur, ta’ skart inerti u skart 
mhux perikoluż ieħor, fis-sit ta’ ġenerazzjoni; 

Parti 2

Attivitajiet esklużi mir-rekwiżiti stabbiliti fis-subregolament (1) tar-regolament 
24

3. Ġenerazzjoni u l-ġestjoni ta’ l-iskart domestiku
 

(1) Il-ġenerazzjoni u l-ġestjoni ta’ l-iskart domestiku mill-kap tal-familja 
li jiġġenera dak l-iskart. 

(2) Il-ġenerazzjoni ta’ skart perikoluż fi kwantitajiet li jinstabu tipikament 
fl-iskart domestiku. 

(3) Il-ħażna ta’ kull skart imsemmi f’ (1) u (2) għar-riċiklaġġ jew rimi, 
għal perjodu mhux itwal minn xahar kalendarju. 

(4) It-trasport, permezz ta’ karrozzi privati, ta’ kwalunkwe skart imsemmi 
f ‘(1) u (2) għal faċilitajiet awtorizzati ta’ rimi u ġbir. 

Iżda: 

(a) Skart jiġi mormi fil-post għall-ġbir ta’ skart magħżul, u l-ħażna 
temporanja ta’ skart isir ġewwa l-binjiet fejn l-iskart qed jiġi ġġenerat u 
konformi ma’ kwalunkwe rekwiżiti oħra ta’ dawn ir-regolamenti; u 

(b) persuna fid-dar fil-(1) huwa wkoll jittieħed li jfisser kull persuna li 
tiġġenera l-iskart f’ camper jew dgħajsa privata jew simili. 

4. Ġenerazzjoni u l-ġestjoni ta ‘skart minbarra fid-djar

(1)  Il-ġenerazzjoni u l-ġestjoni, minn stabbilimenti u istituzzjonijiet 
industrijali ,  kummerċjali ,  amministratt ivi u soċjali  ( inklużi:  knejjes, 
organizzazzjonijiet reliġjużi, uffiċċji, ħwienet, skejjel, ristoranti, stabbilimenti ta’ 
divertiment, l-irziezet u l-iskart li joħorġu mill-attivitajiet soċjali ta’ darba), ta’ skart. 

(2)  Il-ġenerazzjoni ta’ skart perikoluż mill-istabbilimenti msemmija fil-
(1) hawn fuq fi kwantitajiet li jinsatabu tipikament fl-iskart domestiku. 

Iżda: 

(a)  Il-ħażna sikura ta’ skart f’kontenituri xierqa. 

(b)  Il-ġestjoni ta’ l-iskart iġġenerat ikun qed isir fil-bini fejn ikun 
iġġenerat. 

(ċ)  It-trasport ta’ skart isir permezz ta’ l-iskart awtorizzati. 

(d)  It-trasport ta’ kull kategorija ta’ skart isir lill-faċilità awtorizzata. 

(e)  Il-ġenerazzjoni ta’ skart perikoluż fi kwantitajiet ikbar minn 10 
kilogrammi kull jum ikun soġġett għal reġistrazzjoni u li jipprovdu dettalji 
dwar il-kwantitajiet, tip u kif dan l-iskart sejjer ikun amministrat (jiġifieri 
ħażna sikura u metodu ta’ rimi). 

(f)  L-Awtorità Kompetenti tkun notifikata qabel iċ-ċaqliq ta’ skart li 
jeħtieġ notifika minn qabel skond ir-regolament 14 ta’ dawn ir-regolamenti jew 
kull leġislazzjoni oħra li żżid ma’ jew li jissostitwuhom. 

(g)  Id-disposizzjonijiet ta’ dan il-paragrafu ma japplikawx għal 
stabbilimenti li jiġġeneraw aktar minn 5 tunnellati ta’ skart kuljum u l-intrapriżi 
elenkati fil-paragrafu 2 ta’ din l-Iskeda jew kull leġislazzjoni oħra li żżid ma’ 
jew li jissostitwuhom. 

5.  Ikkompostjar ta’ l-iskart bijodegradabbli
 

(1)  L-Ikkompostjar tal-iskart bijodegradabbli fil-post fejn l-iskart jiġi 
prodott jew fejn l-kompost għandha tkun użata, inkluż kompostar domestiku, jekk 
il-kwantità totali ta’ skart li qed jsir kompost f’dak il-post f’kull ħin ma jaqbiżx 25 
metru kubu.

(2)  Il-ħażna ta’ skart bijodegradabbli li għandu jiġi magħmul kompost 
jekk dik il-ħażna tkun fil-post fejn l-iskart huwa prodott jew li fejn għandu jiġi 
f’kompost. 

(3)  F’dan il-paragrafu, “kompost” tinkludi kull  proċess ta’ 
trasformazzjoni bijoloġika li jirriżultataw f’materjal li jista’ jkun mifrux fuq l-art 
għall-benefiċċju ta’ l-agrikoltura jew f’titjib ekoloġiku. 

6. Ħażna tal-oġġetti mogħtija lura b’difett 

Il-ħażna ta’ oġġetti mogħtija lura li huma skart, għal perjodu li ma jaqbiżx 
xahar, mill-manifattur, distributur jew bejjiegħ bl-imnut tagħhom, fejn jew –

 
(a) huma maħsuba għall-użu mill-ġdid jew għas-sottomissjoni għal 

operazzjoni ta’ rkupru, jew 

(b) jkunu qed jiġu maħżuna, fil-post fejn l-intenzjoni li jeħles minnhom 
ġiet iffurmata, sakemm isir ir-rimi tagħhom. 

7. Skart Kliniku (inklużi skart farmaċewtiku u mediċini) 

(1) Il-ġenerazzjoni u l-ġestjoni ta’ skart kliniku minn spiżerija jew, minn 
prattika ta’ infermerija, mediċinali, dentali, jew veterinarja fil-bini tagħhom stess. 

(2) Il-ħażna sigura fi spiżerija, jew kull faċilità oħra awtorizzata, sakemm 
isir ir-rimi tagħhom, ta’ skart mediċinali (inklużi dawk li huma skart perikoluż) li 
ġew mogħtija lura minn familji jew minn individwi jekk –

 
(a) il-kwantità totali ta’ skart mediċinali mogħtija lura bħal dan fi spiżerija 

jew kull faċilità awtorizzata oħra ma jaqbiżx il 5 metri kubi fi kull ħin; u 

(b) kull skart mediċinali mogħtija lura lill-ispiżerija jew faċilità 
awtorizzati ma tkunx maħżuna hemmhekk għal aktar minn 12-il xahar. 

(ċ) fil-każ ta’ ħażna ta’ skart perikoluż aktar minn tunnellata, ir-
reġistrazzjoni għandha tkun akkumpanjata minn pjanta li turi is-sit u il-post 
fejn din il-ħażna tkun qiegħed isir kif ukoll deskrizzjoni ta’ miżuri meħuda 
biex jiżguraw ħażna sikura ta’ l- skart. 

(d) l-iskart farmaċewtiku jitneħħa mill-bini permezz ta’ trasportaturi  tal-
iskart kliniku awtorizzati; u 

(e) audit trail sħiħa ta’ l-iskart li tħalli l-post għandhom jinżammu.
 

(3) Il-ħażna fil-bini awtorizzat ta’ prattika mediċinali, infermerija, dentali 
jew veterinarji, ta’ skart kliniku u tal-kura tas-saħħa (inkluż skart perikoluż) prodott 
fit-twettiq ta’ din il-prassi sakemm:

(a) ħżin ta’ skart tal-kura tas-saħħa fil-kondizzjonijiet ta’ temperatura 
ambjentali hija limitata għal massimu permissibbli ta’ perjodu ta’ ħażna fil-post 
ta’ 24 siegħa; 

(b) skart maħżun f’kondizzjonijiet refriġerat tista’ tinħażen fuq il-post 
għal perjodu massimu ta’ 7 ijiem; 

(ċ) skart Amalgam iġġenerat minn kliniċi dentali jinħażen taħt l-ilma; 

(d) skart Amalgama huwa maħżun fil-post għal perjodu massimu ta’ sena 
kalendarja; 

(e) l-iskart li ġej mill-kura tas-saħħa jitneħħew mill-bini minn trasportatur 
tal-iskart awtorizzati; 

(f) skart li ġej mill-kura tas-saħħa huwa mgħoddi lill-trasportaturi 
awtorizzati f’kontenituri riġidi li huma kapaċi li jissaportu t-tranżitu mill-post 
fejn ikunu għall-faċilità ta’ rimi destinati mingħajr ma jippermettu kull skart li 
jaħrab; 

(g) il-kwantità totali ta’ skart li ġej mill-kura tas-saħħa fuq il-post fi 
kwalunkwe ħin ma jeċċedix il-10 metri kubi; u 

(h) audit trail sħiħa ta’ l-iskart li jħalli l-post għandhom jinżammu. 

8. Kampjuni ta’ skart 

Id-depożitu jew il-ħażna ta’ kampjuni ta’ skart, inklużi l-kampjuni ta’ skart li 
huwa skart perikoluż, li qed jiġu jew ikunu se jiġu soġġetti għall-ittestjar u l-analiżi, 
f’kull post fejn ikunu qed jiġu jew ikunu se jiġu testjati jew analizzati, jekk il-
kampjuni jkunu jittieħdu –

 
(a) fl-eżerċizzju ta’ kull obbligu taħt l-Att; 

(b) minn jew f’isem id-detentur ta’ l-ġestjoni ta’ skart b’permess skond il-
kondizzjonijiet ta’ dak il-permess; 

(ċ) minn jew f’isem dik il-persuna li twettaq attività li jistabbilixxu il-
kostitwenti jew il-karatteristiċi ta’ dak l-iskart bħala parti minn attività marbuta 
ma’ (a) u (b) hawn fuq. 

9. Id-dfin ta’ annimali domestiċi 

(1) Bla ħsara għas-subparagrafu (2) hawn taħt, id-dfin ta’ annimali 
domestiċi mejta sa 40 kilogramma fil-piż fil-ġnien ta’ proprjetà domestika fejn 
l-annimali domestiċi għexu jew fl-art tal- proprjetà tas-sid ta’ l-annimali domestiċi.



B  2378 VERŻJONI ELETTRONIKA

 
(2) Dan il-paragrafu ma japplikax jekk - 

(a) l-annimali domestiċi mejtin jistgħu jkunu perikolużi lil xi ħadd li 
jistgħu jiġu f’kuntatt miegħu, jew

(b) id-dfin isir minn stabbiliment jew intapriża oħra (bħal poliklinika 
veterinarji).

10. Ġestjoni ta’ skart mill-attivitajiet ta’ rikreazzjoni pubblika

(1) Il-ġenerazzjoni u l-ġestjoni ta’ skart simili għal skart domestiku, 
fil-postijiet pubbliċi bħala riżultat ta’ attivitajiet pubbliċi ta’ rikreazzjoni fuq 
skala żgħira li jinvolvu familji li jiġġeneraw u jiġġestixxu l-iskart barra mid-djar 
tagħhom, u speċifikament jeskludi attivitajiet kbar soċjali ta’ darba (inkluż festi , 
manifestazzjonijiet tal-massa, eċċ) li kieku kienu jkunu koperti mill-paragrafu 2 ta’ 
din l-Iskeda.

(2) Il-ġenerazzjoni ta’ skart perikoluż fi kwantitajiet li tipikament tinstab 
fl-iskart domestiku.

(3) It-trasport permezz ta’ karozzi privati, ta’ kull skart imsemmi fis-
subparagrafi (1) u (2) għal rimi awtorizzat / faċilitajiet ta’ ġbir.

Iżda:

(a) Kull skart prodott mill-familji matul l-attività li ssir barra mid-dar 
tagħhom għandhom jiġu ġestiti f’konformità mar-rekwiżiti tal-paragrafu 1.

(b) Ebda skart m’għandu jaħrab bl-ebda mod fill-postijiet pubbliċi f’kull 
ħin minn meta l-iskart qed jiġi iġġenerat, għall-ħin li l-iskart qed jintrema 
b’mod xieraq.

(ċ) Littering ta’ postijiet pubbliċi huwa evitat.

SKEDA 5 

PROGRAMMI TA’ PREVENZJONI TAL-ISKART 
U 

PJANIJIET TA’ ĠESTJONI TAL-ISKART

Parti 1 
Għanijiet 

Għan ġenerali 

1. Biex jipproteġi l-ambjent u s-saħħa tal-bniedem permezz tal-prevenzjoni jew 
tnaqqis tal-impatti negattivi tal-ġenerazzjoni u l-ġestjoni ta’ l-iskart u billi jitnaqqsu 
l-impatti ġenerali tal-użu tar-riżorsi u tejjeb l-effiċjenza ta’ dak l-użu. 

Ġerarkija ta’ l-iskart 

2. (1) Il-ġerarkija ta’ l-iskart li ġejjin għandhom japplikaw bħala ordni ta’ 
prijorità fil-prevenzjoni ta’ l-iskart u leġiżlazzjoni tal-ġestjoni u l-politika: 

(a) prevenzjoni; 

(b) preparazzjoni għal użu mill-ġdid; 

(ċ) riċiklaġġ; 

(d) irkupru ieħor, eż. irkupru ta’ enerġija; u 

(e) rimi. 

(2) Meta japplikaw l-ġerarkija ta’ l-iskart imsemmi fis-subregolament 
(1) ta’ dan ir-regolament, l-Awtorità Kompetenti għandha tieħu miżuri biex 
jinkoraġġixxu l-għażliet li jagħtu l-aħjar eżitu ambjentali globali. Dan jista’ jeħtieġ 
flussi speċifiċi ta’ skart li jitilqu mill-ġerarkija fejn dan huwa ġustifikat mill-ħsieb 
taċ-ċiklu tal-ħajja dwar l-impatti ġenerali tal-ġenerazzjoni u l-ġestjoni ta’ dak 
l-iskart. 

L-Awtorità Kompetenti għandha tieħu kont tal-prinċipji dwar il-
protezzjoni ambjentali ġenerali ta’ prekawzjoni u sostenibbiltà, fattibbiltà teknika 
u vijabbiltà ekonomika, protezzjoni tar-riżorsi kif ukoll l-ambjent ġenerali, is-saħħa 
tal-bniedem, l-impattti ekonomiċi u soċjali. 

(3) L-Awtorità Kompetenti għandha tiżgura li l-iżvilupp tal-leġiżlazzjoni 
ta’ l-iskart u l-politika huwa proċess kompletament trasparenti, osservanza tar-regoli 
nazzjonali eżistenti dwar il-konsultazzjoni u involviment taċ-ċittadini u partijiet 
interessati. 

Ħarsien tas-saħħa tal-bniedem u l-ambjent 

3. Biex jiġi żgurat li l-ġestjoni ta’ l-iskart jitwettaq mingħajr ma jipperikola 
saħħet il-bniedem, mingħajr ma jniġġes l-ambjent u, b’mod partikolari: 

(a) mingħajr riskju għall-ilma, arja, ħamrija, pjanti jew annimali; 

(b) mingħajr ma joħolqu fastidju minħabba storbju jew irwejjaħ; u 

(ċ) mingħajr ma jaffettwaw ħażin il-kampanja jew postijiet ta’ interess 
speċjali. 

Prinċipji ta’ awto-suffiċjenza u viċinanza 

4. (1) Biex ikun stabbilit netwerk integrat u adegwat ta’ stallazzjonijiet għar-
rimi ta’ skart u ta’ impjanti għall-irkupru ta’ skart muniċipali mħallat miġbur minn 
djar privati, inkluż fejn dak il-ġbir ikopri wkoll dak l-skart mingħand produtturi 
oħrajn, b’kont meħud bl-aħjar teknika disponibbli. 

(2) In-netwerk għandu jkun iddisinjat biex jippermetti lill-Komunità 
sħiħa ssir awto-suffiċjenti fir-rimi ta’ l-iskart kif ukoll fl-irkupru ta’ skart muniċipali 
mħallat miġbur minn djar privati, u biex Malta tkun tista tersaq lejn dak il-għan 
individwalment, b’kont meħud taċ-ċirkostanzi ġeografiċi jew tal-ħtieġa għal 
stallazzjonijiet speċjalizzati għal ċerti tipi ta’ skart. 

(3) In-netwerk għandu jippermetti l-iskart jiġi mormi jew skart imsemmi 
fil-paragrafu 1 jiġi rkuprat f’waħda mill-eqreb stallazzjonijiet xierqa, permezz ta’ 
l-aktar metodi u teknoloġiji approprjati, sabiex jiġi żgurat livell għoli ta’ protezzjoni 
ta’ l-ambjent u s-saħħa pubblika. 

(4) Din id-dispożizzjoni ma teħtieġx li l-firxa sħiħa ta’ faċilitajiet ta’ 
rkupru jinsabu f’Malta. 

Parti 2 
Kwistjonijiet li għandhom jiġu inklużi fil-pjanijiet dwar il-ġestjoni ta’ l-iskart 

Analiżi tas-sitwazzjoni attwali ta’ ġestjoni ta’ l-iskart 

5. Analiżi tal-qagħda attwali ta’ ġestjoni ta’ skart f’Malta, kif ukoll il-miżuri li 
għandhom jittieħdu biex titjieb ambjentalment soda preparazzjoni għall-użu mill-
ġdid, riċiklaġġ, irkupru u rimi ta’ skart u evalwazzjoni ta’ kif il-pjan ser jappoġġa 
l-implimentazzjoni tal-għanijiet u d-dispożizzjonijiet ta’ dawn ir-regolamenti.

Politiki ġenerali fir-rigward ta’ l-iskart 

6. Il-pjanijiet ta’ ġestjoni tal-iskart għandhom jinkludu, kif xieraq u b’kont 
meħud tal-livell ġeografiku u l-kopertura taż-żona ta’ ippjanar, mill-inqas dan li ġej:

 
(a) it-tip, kwantità u s-sors ta’ skart iġġenerat fi ħdan Malta, l-iskart li 

x’aktarx jiġi trasportat minn jew lejn it-territorju nazzjonali, u evalwazzjoni ta’ 
l-iżvilupp ta’ flussi ta’ skart fil-futur; 

(b) skemi eżistenti għall-ġbir ta’ skart u installazzjonijiet ewlenin għar-
rimi u rkupru, inkluż kull arranġament speċjali għal żjut użat, skart perikoluż 
jew flussi ta’ skart indirizzati minn leġislazzjoni speċifika Komunitarja u 
nazzjonali; 

(ċ) valutazzjoni tal-ħtieġa għal skemi ġodda ta’ ġbir, l-għeluq ta’ impjanti 
eżistenti, infrastruttura addizzjonali ta’ impjanti tal-iskart skond ir-regolament 
16, u, jekk meħtieġ, l-investimenti relatati magħhom; 

(d) informazzjoni suffiċjenti dwar il-kriterji ta’ lokazzjoni għal 
identifikazzjoni ta’ siti u dwar il-kapaċità ta’ installazzjonijiet futuri għal rimi 
jew irkupru maġġuri, jekk meħtieġ; u 

(e) policies ġenerali ta’ ġestjoni, inklużi teknoloġiji għall-ġestjoni pjanat 
tal-iskart u l-metodi, jew policies li jippreżentaw problemi speċifiċi ta’ ġestjoni 
tal-iskart. 

Politika b’relazzjoni ma l-ippakkjar tal-iskart  

7. Skond l-għanijiet u miżuri stabbiliti fl-A.L. 277 tal-2006 ir-Regolamenti 
dwar l-Imballaġġ u l-Ippakkjar ta’ l-Iskart, kapitolu dwar il-ġestjoni tal-ippakkjar u 
l-imballaġġ tal-iskart. 

Politika b’relazzjoni ma’ ġbir separat 

8. Miżuri biex jippromwovu riċiklaġġ ta’ kwalità għolja, u għal dan il-għan, 
għandhom jistabbilixxu ġbir separat ta’ skart fejn ikun teknikament, ambjentalment 
u ekonomikament prattikabbli u xieraq biex jilħqu l-istandards ta’ kwalità meħtieġa 
għall-setturi ta’ riċiklaġġ relevanti. 

Politika b’relazzjoni ma’ skart bijoloġiku 

9. Miżuri, kif xieraq, u skond il-paragrafu 3 ta’ din l-iskeda, biex 
jinkoraġġixxu:

(a) il-ġbir  separat ta’ l-iskart bijoloġiku bil-ħsieb li l-ikkompostjar u 
d-diġestjoni ta’ l-iskart bijoloġiku; 

(b) it-trattament ta’ l-iskart bijoloġiku b’mod li jilħaq livell għoli ta’ 
protezzjoni ambjentali; 

(ċ) l-użu ta’ materjali ambjentalment siguri prodotti mill-iskart 
bijoloġiku. 

Politika b’relazzjoni ma’ l-użu mill-ġdid 

10. Miżuri, kif xieraq, biex jippromwovi l-użu mill-ġdid tal-prodotti u t-tħejjija 
għall-attivitajiet użu mill-ġdid, b’mod partikolari: 

(a) miżuri sabiex jinkoraġġixxu t-twaqqif u l-appoġġ ta ‘użu mill-ġdid u 
netwerks ta’ tiswija, 

(b) l-użu ta’ strumenti ekonomiċi, 

(ċ) l-użu ta’ kriterji ta’ akkwist, 

(d) l-iffissar ta’ miri kwantitattivi. 

Politika b’relazzjoni ma’ l-irkupru 

11. Il-miżuri meħtieġa biex jiżguraw li l-iskart jgħaddi minn operazzjonijiet ta’ 
rkupru skond Parti 1 ta’ din l-Iskeda. 

Użu mill-ġdid, riċiklaġġ u miri ta’ rkupru 

12. Il-miżuri meħtieġa biex jintlaħqu l-miri li ġejjin sa l-2020: 

(a) il-preparazzjoni għall-użu mill-ġdid u r-riċiklaġġ ta’ karti, metall, 
plastik u ħġieġ minn djar, għandha tiżdied għal minimu, b’mod ġenerali b’50% 
bil-piż; 

(b) il-preparazzjoni għall-użu mill-ġdid, riċiklaġġ u rkupru ta’ materjal 
ieħor, inklużi operazzjonijiet ta’ radam li jużaw l-iskart biex jissostitwixxu 
materjali oħra, ta’ skart ta’ kostruzzjoni mhux perikoluż u mit-twaqqigħ, 
minbarra l-materjal naturali definiti fil-kategorija 17 05 04 fil-lista ta’ skart 
għandu jiżdied għal minimu ta’ 70% bil-piż. 

Kooperazzjoni 

13. Kooperazzjoni kif xieraq ma’ awtoritajiet kompetenti u stati membri oħra 
konċernati u lill-Kummissjoni biex tfassal il-pjanijiet għall-ġestjoni ta’ l-iskart u 
l-programmi għall-prevenzjoni skond ir-regolamenti 29 u 30. 

Parti 3 
Materji li jistgħu jkunu inklużi fil-pjanijiet dwar il-ġestjoni ta’ l-iskart 

Materji li jistgħu jkunu inklużi fil-pjanijiet dwar il-ġestjoni ta’ l-iskart 

14. B’kont meħud tal-livell ġeografiku u żona ġeografika li għaliha 
d-dikjarazzjoni tirrigwarda: 

(a) aspetti organizzattivi relatati ma’ l-ġestjoni ta’ skart, bħal frekwenza 
tal-ġbir u l-ħinijiet ta’ ġbir, inkluża deskrizzjoni ta’ l-allokazzjoni ta’ 
responsabbiltajiet bejn l-atturi pubbliċi u privati li jwettqu ġestjoni tal-iskart; 

(b) evalwazzjoni ta’ l-utilità u l-idoneità ta’ l-użu ta’ strumenti ekonomiċi 
u oħrajn fit-trattament ta’ diversi problemi, b’kont meħud tal-ħtieġa li tinżamm 
il-funzjonament bla xkiel tas-suq intern; 

(ċ) l-użu ta’ kampanji ta’ kuxjenza u l-għoti ta’ tagħrif immirati lejn il-
pubbliku ġenerali jew grupp speċifiku ta’ konsumaturi; 

(d) siti storiċi ikkontaminat bir-rimi ta’ skart u l-miżuri għar-
rijabilitazzjoni tagħhom. 

Politika b’relazzjoni ma’ żjut użati 

15. Miżuri, kif xieraq, u skond il-paragrafu 3 ta’ din l-Iskeda, li jinkoraġġixxu 
ir-riġenerazzjoni taż-żjut użati fejn ikun teknikament possibbli.

SKEDA 6

EŻEMPJI TA’ MIŻURI TA’ PREVENZJONI TAL-ISKART IMSEMMIJA 
FIR-REGOLAMENT 36

Miżuri li jistgħu jaffettwaw il-kundizzjonijiet tal-qafas relatati mal-
ġenerazzjoni ta’ l-iskart

1. L-użu ta’ miżuri ta’ pjanar, jew strumenti ekonomiċi oħrajn li jippromwovu 
l-użu effiċjenti tar-riżorsi.

2. Il-promozzjoni ta’ riċerka u żvilupp fil-qasam tal-kisba ta’ prodotti aktar 
nodfa u li jaħlu inqas u t-teknoloġiji u t-tixrid u l-użu tar-riżultati ta’ dik ir-riċerka u 
żvilupp.

3. L-iżvilupp ta’ indikaturi effettivi u sinifikanti tal-pressjonijiet ambjentali 
assoċjati mal-ġenerazzjoni ta’ l- iskart immirati li jikkontribwixxu għall-prevenzjoni 
tal-ġenerazzjoni ta’ skart fil-livelli kollha, mit-tqabbil tal-prodott fil-livell 
Komunitarju permezz ta’ azzjoni mill-awtoritajiet lokali sa miżuri nazzjonali.

Miżuri li jistgħu jaffettwaw it-tfassil u l-produzzjoni u fażi tad-distribuzzjoni

4. Il-promozzjoni ta’ l-eko-disinn (l-integrazzjoni sistematika ta’ l-aspetti 
ambjentali fid-disinn tal-prodott bil-għan li jtejbu l-prestazzjoni ambjentali tal-
prodott matul iċ-ċiklu tal-ħajja tiegħu kollu).

5. Il-provvediment ta’ tagħrif dwar teknika għall-prevenzjoni ta’ skart bil-ħsieb 
li jiffaċilitaw l-implimentazzjoni tal-aħjar teknika disponibbli mill-industrija.

6. Torganizza taħriġ ta’ l-awtoritajiet kompetenti fir-rigward l-inserzjoni ta’ 
ħtiġiet dwar prevenzjoni ta’ l-iskart fil-permessi skond dawn ir-regolamenti u ir-
Regolamenti ta’ l-2002 għall-Prevenzjoni u l-Kontroll Integrati tat-Tniġġis.

7. L-inklużjoni ta’ miżuri għall-prevenzjoni ta’ produzzjoni ta’ skart f’impjanti 
mhux koperti taħt  ir-Regolamenti ta’ l-2002 għall-Prevenzjoni u l-Kontroll Integrati 
tat-Tniġġis. Fejn ikun xieraq, tali miżuri jistgħu jinkludu l-valutazzjonijiet jew 
pjanijiet ta’ l-prevenzjoni tal-iskart.

8. L-użu ta’ kampanji ta’ għarfien jew l-għoti ta’ teħid ta’ deċiżjonijiet 
finanzjarji, jew appoġġ ieħor lin-negozji. Dawn il-miżuri x’aktarx ikunu 
partikolarment effettivi meta jkunu mirati lejn, u adattati għal, intrapriżi żgħar u ta’ 
daqs medju u joperaw permezz ta’ netwerks stabbiliti ta’ negozji.

9. L-użu ta’ ftehim volontarji, għaqdiet ta’ produtturi / konsumaturi jew 
negozjati settorjali sabiex in-negozji rilevanti jew is-setturi industrijali jadottaw 

il-pjanijiet jew l-objettivi tal-prevenzjoni ta’ l-iskart tagħhom stess jew jikkoreġu 
prodotti jew ippakjar li jaħlu.

10. Il-promozzjoni ta’ sistemi ta’ ġestjoni ambjentali, inkluża l-EMAS u l-ISO 
14001.

Miżuri li jistgħu jaffettwaw il-fażi ta’ konsum u użu

11. Strumenti ekonomiċi bħal inċentivi għal xiri ‘nadif’ jew l-istituzzjoni ta 
‘ħlas obbligatorju mill-konsumaturi għal oġġett speċifiku jew element ta’ ppakkjar li 
kieku kien jingħata b’xejn.

12. L-użu ta’ kampanji ta’ kuxjenza u l-għoti ta’ tagħrif immirati lejn il-
pubbliku ġenerali jew grupp speċifiku ta’ konsumaturi.

13. Il-promozzjoni ta’ tikketti ekoloġiċi.

14. Ftehim ma’ l-industrija, bħall-użu ta’ panels tal-prodott bħal dawk li qed 
jitwettqu fil-qafas tal-Politika Integrata tal-Prodotti jew mal-bejjiegħa dwar id-
disponibbiltà ta’ l-informazzjoni dwar il-prevenzjoni ta’ skart u prodotti b’impatt 
ambjentali baxx.

15. Fil-kuntest ta’ xiri pubbliku u korporattiv, l-integrazzjoni ta’ kriterji 
prevenzjoni ambjentali u l-iskart f’sejħiet għal offerti u kuntratti, skond il-Manwal 
dwar ix-xiri pubbliku ambjentali ppubblikat mill-Kummissjoni fid-29 ta’ Ottubru 
2004.

16. Il-promozzjoni ta’ l-użu mill-ġdid u / jew tiswija ta’ prodotti xierqa skartati 
jew tal-komponenti tagħhom, notevolment permezz tal-użu ta’ miżuri edukattivi, 
ekonomiċi, loġistiċi jew oħra bħall-appoġġ għal jew l-istabbiliment ta’ ċentri 
akkreditati ta’ tiswija u l-użu mill-ġdid  u netwerks speċjalment f’reġjuni popolati.

SKEDA 7

RESPONSABBILTÀ TA’ PRODUTTURI ESTIŻA

L-Awtorità Kompetenti tista’ tintroduċi miżuri leġiżlattivi sabiex jiżguraw li 
l-produtturi ta’ żjut, tyres u prodotti speċifiċi oħra mhux regolati mil-leġislazzjoni 
eżistenti nazzjonali jew tal-Komunità, jew terzi persuni jaġixxu f’isimhom, fir-
rigward iż-żjut li jirriżultaw mill-attivitajiet tagħhom, jużaw sistemi eżistenti jew 
jistabbilixxu sistemi, individwalment jew kollettivament, jew it-tnejn, skond kull 
liġijiet u regolamenti eżistenti, biex jipprovdu għal:

(a) vjeġġi lura, jew ġbir ta’ skart mill-konsumatur, utent finali ieħor, jew 
mill-fluss ta’ skart sabiex jiġi mgħoddi lis-sistemi alternattivi aktar xierqa dwar 
il-ġestjoni tal-iskart;

(b) l-irkupru, inkluż riġenerazzjoni fil-każ ta’ żjut użat, fejn ikun 
teknikament possibbli u ekonomikament vijabbli ta’ l-iskart miġbur.

(3) Għall-finijiet li jintlaħqu l-għanijiet, u li jissodisfaw id-dispożizzjonijiet 
tas-subregolament (1) hawn aktar qabel, l-Awtorità Kompetenti tista’, fir-rigward ta’ 
skart li joriġina mill-attivitajiet tagħhom, jitolbu lill-produtturi ta’ prodotti speċifiċi 
biex:

(a) jipprovdu faċilitajiet adegwati fil-fond tagħhom jew lejn oqsma oħra 
nominati jew bini għall-depożizzjoni ta’ skart mill-klijenti bl-ebda spiża netta 
għall-aħħar, u għar-riċeviment, is-segregazzjoni u l-ħażna ta’ skart;

(b) juru avviż fuq żoni bħal dawn jew fond li jindika li l-iskart tat-tip 
mqiegħda fis-suq mill-produttur għandhom ikunu aċċettati, mingħajr ħlas;

(ċ) jaċċettaw minn kull persuna, skart tat-tip ta’ prodotti forniti minnu 
dak il-produttur;

(d) jirranġaw għall-ġbir ta’ skart minn kwalunkwe produttur ieħor li lilha 
prodotti huma pprovduti mill-produttur;

(e) jirranġaw għall-iskart sabiex jiġi aċċettat u/jew miġbura biex jiġi:

(i) meħud lura minn fornitur ta’ dawk il-prodotti, jew

(ii) rkuprat mill-produttur jew minn operatur ta’ skema ta’  l-irkupru 
awtorizzat taż-żjut użati, jew

(iii) ikun disponibbli għar-riġenerazzjoni jew irkupru, jiġifieri li 
jiġi ssegregat, offrut lill- riġeneraturi jew dawk li jirkupraw u maħżuna 
sakemm isir il-ġbir minn regenerator jew min se jirkupra.

SKEDA 8 

CONSIGNMENT PERMIT – DETAILS TO BE FILLED IN BY 
CONSIGNOR, CARRIER AND CONSIGNEE 

SCHEDULE 9
CONSIGNMENT NOTE – DETAILS TO BE FILLED IN BY CONSIGNOR, 

CARRIER AND CONSIGNEE



B  2390 VERŻJONI ELETTRONIKA



B  2391VERŻJONI ELETTRONIKA
 

SCHEDULE 10 

END-OF-WASTE CRITERIA DECLARATION, REFERRED TO IN REGULATION 7 

 

 

1. Waste Producer                    

 

Registration No.: 

 

Name: 

 

Address: 

 

 

 

Contact Person: 

 

Tel.:                                          Fax: 

 

E-mail: 

2. Recovery facility 

 

Registration No.: 

Environmental Permit No.: 

 

Name: 

 

Address: 

 

 

 

Contact Person: 

 

Tel.:                                          Fax: 

 

E-mail: 

3.  Waste recovered: 

 

EWC code: 

 

Quantity (kg): 

 

4.  Recovery Operation 

 

R code (
1
): 

 

Technology employed (
2
): 

 

5.   Percentage of foreign material/pollutants present in the recovered substance if applicable (
3
): 

 

Pollutant: 

 

Quantity (mg/kg): 

 

 

6.  Does the substance require further treatment prior to use: 

 

No   !                                       Yes (please specify)  ! 

 

                                                                                                                                                                                      . 

                                                                                                                                                                                    . 

 

 

                                                             
1
 Refer to Schedule 2 of L.N. XX of 2010. 

2
 Attach details if necessary. 

3
 The competent authority reserves the right to refuse an end-of-waste certification should the percentage of 

foreign material/pollutant lead to possible adverse environmental effects of the substance or object. 

SKEDA 10 
Statement of conformity with the end-of-waste criteria, referred to in regulation 7 

Dikjarazzjoni ta’ konformità mal-kriterji tat-tmiem ta’ skart, imsemmija
fir-regolament 7 



B  2392 VERŻJONI ELETTRONIKA
 

7.  a) Market use (demand): 

 

 

 

b) Customs code(s) (HS): 

 

 

8.  Relevant contractual agreements, legislation and standards applicable to the substance (
4
): (Where 

relevant, main technical provisions of a customer specification such as composition, size, type and properties) 

 

 

 

 

 

 

 

9. Generator’s/Producer’s declaration 

 

I certify that the information is complete and correct to my best knowledge. 

 

 

Generator’s/producer’s name:                                                                      Signature: 

 

Date: 

 

FOR USE BY THE COMPETENT AUTHORITY 

10. Approval from the Malta Environment and Planning Authority 

 

Documentation received on: 

 

 

Certification approved: 

 

No   !                                       Yes ! 

 

 

Stamp and/or signature: 

 

 

 

 

 

                                                             
4
 Attach relevant documentation and/or certification, clearly showing that the substance or object fulfils the 

technical requirements for the specific purposes and meets the existing legislation and standards applicable or 

a declaration that no such standards apply to the product that has achieved end-of-waste status. 


